Yu Tura ni Pablo su ira
Manguruk nga taga Roma
Yu Meyannung su Turda

Dakal yu ili na Roma, nga paggianan nayu
katannangan nga mammaguray nga abbunad da ta
Sisar sl dggubobuk da. A aru yu ira purubinsia
gapay ta pammagurayan nayu Sisar. A pattura ni
Pablo sawe tura, ari paga minay ta ili na Roma,
ngam ammu na yu ngagan na aru nga tatolay nga
manguruk ka Apu Kesu nga naggian su ili. A yayu
nga initurd na yawe nga pakiammu na nira.

A ipanono ni Pablo su ira nga mabbibbik sawe
yu aggidn nayu ira ngamin nga tatolay megapu
ta liwiliwa da. Ta nu ari ittam mabbabawi su
narake nga dggangngud tam, a pagikaruan naittam
sangaw ni Namaro. A ibukaldn na yu pakawayya
ni Namaro nga mangiyigu ta tolay, maguray la
yu katatole ra, nga Kudio onu ari Kudio, tape ari
ittam mapagikaru. Ta netapil si Apu Kesu Kiristu
megapu nira. A naginnanolay, d&nna abbdgan na yu
ira nga mangikatala kuna, tapé palurotad da yu
napia nga ipakua ni Namaro nira.

Yu Mayan nayu Tura
Yu Meyannung ka Pablo anna yu Bilin na (1:1-

17
sz;}?l ta Ari Nakaliwa (1:18-3:20)
YU Ammakomd ni Namaro ta Tolay (3:21-4:25)
YU Bagu nga Attole nayu ira nga Mangikatala ka
Apu Kesu Kiristu (5:1-8:39)

Yu Aggian nayu ira Kudio (9:1-11:36)

Yu Ipakua ni Namaro su ira Tatole na (12:1-
15:13)

Yu Pangilayalaya ni Pablo su ira Ari Kudio
(15:14-21)

Yu Panaldkkuruk ni Pablo nga Umay ta Roma
(15:22-33)

Yu Pangiyabbl ni Pablo nu Kunnasi yu ira
Kékkopun na (16:1-27)

1 Sikdn si Pablo nga matturd nikayu.
Masserbinga ka Apu Kesu Kiristu, gapu ta
inagalan nanga ni Namaro, nga sinulla na ta
umay mangilayalaya su bilin na.

2 Yawe bilin ni Namar0 yu meyannung su
initabba na ngaw nga nabaydgin, nga inipetura na
su ira ngaw abbilinan na.

3Yawe yu napid nga ddmak nga meyannung su
Ana ni Namaro. A tameyannung s katatole nayu
Ana na, neyani su ginaka ni Patul Dabid.

4 Ngam nepasingan ta aggina yu And ni Na-
maro nga makawayya, megapu su Mangilin nga
Ikararud nga namaginnanolay kuna. Aggina si
Apu Kesu Kiristu, nga Yapu tam.

5 A sinulla nanga ni Namaro megapu su alla na
nikan, & jinok nanga, ta umaya mangilayalaya su
bilin na nga meyannung ka Apu Kesu Kiristu su
ira ngamin nga makkakeruma nga tatolay, tape
manguruk ira &nna mangikatala ira kd Apu Kesu.

6 A sikayu gapay, inagalan na kayu gapay ni
Namaro ta mangikatala ka Apu Kesu, tape mesipa
kayu gapay su ira tatole na.

7 A yaylu nga matturadka nikayu nga maggian
ta ili na Roma, sikayu ngadmin nga iddukan ni
Namaro, nga inagalan na ta mabbalin ta tatole na.
A ipakimalla takayu, ta ikakkdlla da kayu di Na-
maro nga Yama tam anna si Apu Kesu Kiristu nga
Yapu tam, tape mepagimamma kayu anna napia
yu aggigidn naw.

Yu Pakimalla ni Pablo, nga Pabbalabdla na ka
Namaro

8 A yawe bi yu mapolu nga kagiak Kku.
Makimallaka k& Namaro, ta pannakabaggi ni
Apu Kesu Kiristu, dnna dayawak ku si Namaro
megapu nikayu ngamin, ta aringa makabalabala
kuna megapu su napid nga angnguruk naw, nga
neparamak ta ngdmin nga lugar.

9 A si Namaro yu makasistigu megapu nikén, ta
kuruk yu kagiak ku, ta ammu na ta malappaka nga
mangilayalaya su bilin na, nga napia nga damak
nga meyannung s Ana na. A ammu na ta sigida
nga ipakimalla takayu kuna.

10 A ta ngamin nga pakimalla ku kuna, kiddawak
ku kuna ta iyawa na nikan yu awayya nga umay
mattullun nikayu.

11 Ta karagatat takayu nga matullindn, tape
ipakdannammu nikayu yu napia nga angngabbak
nayu Ikararua ni Namaro nikayu, tapé mapasi-
gagga yu dngngikatala naw.

12 A kuk ku nakuan ta makkakétabarang ittam,
megapu su angngikatala tam ka Apu Kesu.

13 Wéawwagi, yawe yu ikdya ku nga ipakdnndmmu
nikayu. Initaldkkuruk ku ta nabaydgin nga umay

mattullun nikayu, ngam ajjan gare yu kegag-
gardk ku. Ta ikdya ku nakuan nga mangituddu
su bilin ni Namaro nikayu, tape mapasigagga
yu angnguruk naw, anna manguruk gapay yu ira
karuan nga ari paga nanguruk, ta kunnay su nes-
iImmu ngaw gapay su ira karuan nga ari Kudio ta
ngamin nga lugdr nga nappassapassiarak ku.

14 A makaliwdka nu ardk ku tuddudn yu ira
ngémin nga makkakeruma nga tatolay, yu ira nga
maggian ta dakal ngaili onu yu iranga magglan ta
kakayyuan, dnna yu ira naggigiammu onuyuira ari
naggigidmmu.

15 A ydyu nga mapattika nga umay ta Roma
gapay, tapé mangilayalayaka su napia nga ddmak
nikayu nga maggian tan.

Yu Pakdawayya nayu Ubobuk ni Namaro

16 A aringd mappasirdn nga mangituddu su
napid nga dadmak nga meyannung k Apu Kesu
Kiristu, ta makawayyd si Namaro nga mangiyigu
su ira ngamin nga tatolay nga mangikatala kuna,
tapeé ari ira mokum. A yu ira Kudio yu napolu
nga nakaginna. A kunangane ajjan yu awayya
ra gapay nayu ira ari Kudio nga magginna anna
makiyigu kuna.

17 A yu kebalindn nayu napia nga damak yu
ammakapid ni Namaro su ira tatolay, nga megapu
gala su pangikatala da ka Apu Kesu Kiristu. A
yu ira 14 nga mangikatala kd Apu yu meddan su
katunung na, dnna alawatan ni Namaro ira. Yayu
inipeturd ni Namaro nga kun na, “Yu ira tatolay
nga ibilang ni Namaro ta matunung megapu su

pangikatala da, aggira yu mepattolay nga mesipa
3k

kuna ta adde ta adde.”™ o
18 Maggian si Namaro ta langl, & mapporay
megapu su nardke nga akkuan nayu ira tatolay. A
inipakdnndmmu na ta ukuman na sangaw yu ira
nga mangngua ta narake dnna yu ira nga manaki
kuna, gaputayala tdngngagad da yu akkuad da nga
narake, 4 yayu nga megaggak yu pakadwayya nayu
kuruk nga bilin na nga nepakdnndmmu nira.

19 Ta kdnndmmudd da yu ngamin nga
mepakanndmmu nga meyannung ka Namaro,
ta si Namaro gald yu mangipakdnndmmu nira
megapu su ngamin nga pinaro na.

20 A 4ddé ngaw ta kapard nayu dabbuno, ini-
pakanndmmu ni Namar0d yu ari masingan nga
meyannung kuna, megapu su pinaro na. Ini-
pakdnndmmu na ta aggina yu mepdngnga nga
pakiyapudn na tolay. A inipakdnndmmu na ga-
pay ta aggina yu mannandyun nga makawayya ta
ngamin ta dddeé ta d4ddé. A kuruk nga ammu ra
dannian, ta mepasingan megapu su ngamin nga
pinaro ni Namaro. A yayu nga ari ira makatabbak
kuna nga makkagi ta arad da ammu, sangaw nu
ukuman na ira, gapu ta ajjan yu awayya ra nga
makannadmmu megapu su masingad da nga pinaro
na.

21 A méssiki nu ammu nayu ira tatolay ta ajjan
si Namaro, ngam arad da nakimorayan. A ammu
ra yu angngikalla ni Namaro nira, ngam arad da
jindyaw. Arad da pinili yu napia. A nonopad da la
yu awdn ta serbi na. A nakkalla yu nono da.

* 1:17 Habakuk 2:4

22 Kagiad da ta masirik ira, ngam pinotudd da si
Namaro, 4 nabbalin ira ta ulapa.

23 A inipueré ra 14 si Namaro nga ari matay, nga
egga ta adde ta adde, nga awan ta namaro kuna.
A pakimorayad da lallaguk yu gustu ra, nga pidde
ra nga sindttolay, sSindmmammanu, sind-ayam, anna
sina-iraw.

24 A yaylu nga pinagurdyan ni Namaro yu ira
tatolay, tape tuttulad da laguk yu gustu ra nga
narake, nga ari mepéangnga ta baggi ra. A maka-
pasiran yu kingngua ra.

25 A singjjiad da si Namaro, 4 kinuruk da yu ari
kuruk. A nakimoraydd da &nna nasserbiad da yu
makkakeruma nga ayadm nga pinaro ni Namaro.
Ngam arad da pakimorayan yu Namaro nira. Si
Namaro 1& yu kepangngatan nga paddayawan na
tolay ta 4dde ta &dde. A mapalurd! Ammaén!

26 A gapu ta pakimore nayu ira tatolay ta
makkakeruma nga naparo, pinagurdyan ni Na-
maro ira, tapé tumuttul ira su nardke nga maka-
pasirdn, nga gustuna baggira. Yuira babbay, pina-
talidd da yu gagangay nga pakiatawa ra ta lalaki, a
makallirdk nga ari mepangnga yu kingngua ra su
ira kabulud da nga babbay.

27 A yu ira lalldki gapay, pinatalidd da yu
gagangay nga keruruk da ta babay nga atawara, a
nakiruruk yu ira lallaki su kelugad da nga lallaki.
Akingngud ra yu ari mepangnga st kdbulud da nga
lallaki. A yaylu gapu na nga mabbalin ira ta mataki
dnna maguyung, ta yayu laguk yu bala nayu liwa
da.

28 A gapu ta arad da bulubuga sindngngdk si
Namaro, yayu nga pinagurdyan ni Namaro ira,
tapé nonopad da 14 yu nardke anna akkuad da 1a
ngamin yu ninono da.

29 A kingngud ra ngamin yu ari matunung dnna
makkakeruma nga nardke. Mamassil ira. Malus-
saw ira. Mangabubu ira. Mamapdtay ira. Mad-
dardma ira. Mangilogd ira. A ayatan ira nga
manigiriga ta kabulud da. A mabbebbek ira.

30 Mallilliba ira. Malussaw ira k4 Namaro.
Mappeddarayaw ira dnna mappalalaki ira. Alerad
da yu lanna nayu akkuédd da nga nardke. A potuad
da yu darakal da.

31Ulapd ira nga awan ta pasirdd da. Massirisiri
ira. Ari ira mekatalda. Awan ta ayad da anna
dngngiddu da su ira darakal da 4nna wawwagi ra. A
awan ta alla da su ira kabulud da.

32 Kinagi ni Namaro yu mepangnga s ngamin
ira nga mangngua ta kunnian, ta matay ira nga
umay maggian ta impiernu ta addé ta adde. A
massiki nu ammu ra yu kinagi na, ngam akkuad
da 14 dannian. A ari 14 aggira yu mangngu4, ta
dudduarad da gapay yu ira kdrudn nga mangngua
ta kunnian.

2

Matunung yu Pamanunnu ni Namaro
1 A gapu ta naggigitta ittam nga malliwa, arat
tam nakuan panunnutan yu ira kabulut tam. A
maguray nu asinni nikayu, nu panunnutan naw
yu kabbulun naw, panunnutan naw gapay yu
baggi naw, gapu ta ajjan gapay yu liwd naw nga

negitta taliwa na. A yaylinga awdn ta itabbak naw
ka Namaro sangaw nu pagikaruan na kayu.

2 A ammu tam gemma ta pagikaruan ni Na-
maro yuira ngamin nga mangngua ta kunnian nga
narake, & matunung yu pamanunnu ni Namaro,
dnna mepangngd yu dmmagikaru na.

3 A sikayu nga mamanunnu su ira kdbulun naw,
nu akkudn naw gapay yu kunnay ta akkuan nayu
ira panunnutdn naw, & melillitan naw pano yu pa-
magikaru ni Namaro? Ari gemma, ta pagikaruan
ni Namaro yuira ngamin nga mangngua ta narake.

4 A ngatta, ta pagurdyan naw yu pangikalla ni
Namaro nikayu? Ta ardan naw paga nilikuran yu
akkudn naw nga naradke. Ardn naw pano ammu ta
attaman na kayu 14 nga aran na labbi pagikaruan,
gapu ta nepalla yu alla na nikayu? A iddagén
na labbi yu pabbabawi naw, nu matagena naw
nakuan yu pangikalla na nikayu.

5 Ngam sikayu, pinataggd naw yu nono naw,
4 ardn naw tdngngagan yu pangikalla ni Namaro
nikayu. A yayu nga sigidd nga lannapén naw yu
liwa naw, a ydyu nga mappana yu pore ni Namaro
nikayu su dggaw nga pangukum na.

6 A sangaw nu duttdl yu dggaw nga pinili ni
Namaro ta pangukum na, bestigan na ittam, a
iyawa na nittam nga kataggitadday yu bala na nga
mepangnga su kingngua na.

7 Aiyawa ni Namaro yu indnga nga awan ta adde
na su ira tatolay nga ari malura nga mangngua ta
napia nga ipakua na nira. Aggira yu magattam,
gapu ta iddanamad da ta mala da yu ikaya da nga

kepotud da nga mepaggian kd Namaro ta addé ta
adde, nga mesipa su karayo na.

8 Ngam yu ira tatolay nga motun yu nono da,
mekana ira su pore ni Namaro. Ta gapu ta arad da
kurugan yu kuruk nga napia nga inipakannammu
ni Namaro nira, dnna akka-akkudad dala yu narake,
a yayu nga ukuman na ira.

9 A yu ira ngamin nga tatolay nga mangngua ta
narake, marigirigd ira, &nna magardyan ira su taki
da, nepatalugaring su ira Kudio, dnna yu ira ari
Kudio gapay.

10 Ngam yu ira nga mangngud ta napida, ipotun
ni Namaro ira, 4 mesipa ira su karayo na, a pag-
imammatan na ira ngamin, ta iyawa na nira yu
napiad nga aggiad da kuna, nepatalugdring su ira
Kudio, anna yu ira ari Kudio gapay.

11Ta ardn ni Namaro paddurimadan yu ira tatolay.

12 A yu ira nga ari Kudio, mdssiki nu ari ira
meddan ta tunung ni Namaro, ammu ra yu napia
nga akkuad da nakuan, & yayu nga ukuman ni
Namaro ira gapu ta ardd da akkuan yu napia nga
ammu ra. A yu ira Kudio nga iniddan ni Namaro
ta tunung, mapanunnutdn ira gapu ta arad da
kurugan yu tunung nga netuddu nira.

13Ta aran na gemma ibildng ni Namaro ta matu-
nung yu ira tatolay nga maginna ra la yu tunung
na ngam arad da palurotan. Ngam yu ira tatolay
nga mamaluro su tunung ni Namaro, aggira yu
ibilang na ta matunung.

14 A yli ira ari Kudio, méssiki nu ari ira natud-
dudn su tunung ni Namaro, negagangay nira yu
mappili su napiad nga tuppdlad da, nga negitta su

tadddn nga netdrd su tunung ni Namaro. A yu
napia nga ammu ra, yayu tunung da.

15 A nu tuppdlad da yu napia nga ammu ra, ay-
atanira sukingnguara. Ngam nu arad da tuppalan
yu napid nga ammu ra, mappasiran ira gapu ta
ammu ra ta narake yu kingngud ra. A yayu nga
ipasingad da ta ammu ra ta nono da yu napia nga
ituddu ni Namaro, massiki nu ariira yu iniddan na
su tunung na nga netura.

16 A sangaw nu duttal yu dggaw, nga pinili ni
Namaro nga pangukum na, meyarubang yu ira
tatolay k& Apu Kesu Kiristu nga mamanunnu, a
bestigdn naira. Apamanunniinanira, mepalappa
yu liwiliwa da nga inilimak da ngaw. Yayu ituddu
nayu bilin ni Namaro nga ilayalaya ku.

Yt Aggidn nayu ira Kudio Megapu st Tunung ni
Namaro

17 A sikayu nga kabuluk ku nga Kudio, ngatta
ta aran naw palurotan yu ipakud ni Namaro nit-
tam? Mappeddarayaw kayu gapu ta Kudio kayu,
aipappalalaki naw yu maladda nga adggian naw ka
Namaro, gapu ta iniddan na kayu su tunung na.

18 Ammu naw yu ure ni Namaro nga akkuan
naw nakuan, 8 ammu naw mappili su napia, gapu
ta natudduan kayu su tunung na.

19 A kagian naw ta kuruk nga mesturu kayu,
nga mamannawak ta nono nayu ira ari natud-
duadn. Kagian naw ta sikayu yu mangituddu ta
napia nga dalan su ira nga meyarik ta buling, anna
kunnay kayu ta tulu nga mamannawdk su ira
mallakalakak ta kalla.

20 A kagian naw ta makawayyd kayu nga
maggamma su ira ulapd anna mattuddu su ira
abbing. Ta sikayu yu makanndmmu st ngdmin nga
kuruk, gapu ta egga nikayu yu tunung ni Namaro
nga initura ni Moyses.

21 A sikayu nga makkagi ta ammu naw man-
gituddu su ira kdbulun naw, ngatta, ta aran naw
tudduan yu baggi naw? A sikayu nga manaddén
su ira kabulun naw ta ari ira makkoko, ngatta ta
makkoko kayu?

22 A sikayu nga makkagi su ira kdbulun naw
ta ari ira makiruruk su arad da atdwa, ngatta
ta makiruruk kayu su aran naw atawa? Sikayu
ngamangiludde suira sinattolay nga pakimorayan
nayu ira ari Kudio, ngatta ta tullung kayu nga
makkoko su giad da?

23 Sikayu nga Kudio nga mappalaldki gapu ta
iniddan na kayu ni Namaro su tunung na, ngatta,
ta aran naw kurugan yu tunung na? A ta kunnian,
ipasapasiran naw si Namaro su ira ari Kudio!

24 A yayu kebalindn nayu neturd su bilin ni
Namaro, nga kun na, “Sikayu nga Kudio yu mangi-
pasiran ka Namaro, megapu su narake nga akka-
akkuan naw. Ta yayu gapu na nga iluddé da si
Namaro nayu ira ari Kudio, d&nna pakkakagiad da
yungéganna.””

Tatolay ni Namaro yu ira Manguruk kuna
25 Kinagi na ngaw ni Namaro su ira Kudio ta
kugitad da yu ira lallaki ta sinnial da ta pinili ni
Namaro ira. A sikayu nga kabuluk ku nga Kudio,

* 2:24 Ezekiel 36:21-22

nu kurugan naw yu tunung ni Namaro, a kuruk
nga sinnial yu kakugi naw ta tatole na kayu ni
Namaro. Ngam awan ta serbi nayu kakugi naw,
nu ardn naw kurugan yu tunung ni Namaro.

26 A yuira ari Kudio, nu kurugad da yu taddan ni
Namaro su tunung na, 4 massiki nu ari ira nakugi,
isipa ni Namaro ira suira tatole na, annaibilang na
ira ta kun na nakugi ta dnningandn na.

27 A sikayu nga Kudio, massiki nu nakugi kayu
anna ajjan nikayu yu netdrd nga tunung ni Na-
maro, ngam ardn naw palurotan yu napia nga
ituddu na. A yayu nga mappasiran kayu &nna
mapagikaru kayu laguk, megapu su ira ari Kudio
nga mamaluro su napia, mdssiki nu ariira meddan
ta tunung.

28 Ta ari kuruk nga Kudio ta dnningandn ni Na-
maro yu tolay nga Kudio yu baggina, nga tumuttul
si kustombare na Kudio. A ari kuruk nga sinnial
ta tolay ni Namaro yu nekua 14 ta baggi na.

29 Ngam kuruk nga tatole ni Namaro yu ira nga
manguruk kuna. A ari yi nekud ta baggi ra, ngam
yu nekud ta nono da yu kuruk nga sinnial ta tatole
ni Namaro ira. A yu Ikararua ni Namaro, iniyawa
na nira yu napia nga nono da. A massiki nu awén
ta tolay nga mangirayaw nira, ngam si Namaro yu
mangirdyaw nira.

3

Palurotan ni Namaro yu Ngaminnga Initabbana

1 A gapu ta ardn na paddurimén ni Namaro
yu ira tatolay, egga pano yu pakkapianan na Ku-
dio megapu su kakugi na? Egga pano yu pan-
gapputdm minga Kudio dnne su ira ari Kudio?

2 A aru gemma yu pakkapidnam mi nga Kudio!
Ta olu, sikami nga Kudio yu nangikatalakan ni
Namaro su ubobuk na nga inipetura na.

3 A ammu naw ta ajjan yu ira Kudio nga ari
manguruk su bilin ni Namaro nga inikatala na
nira. A maéssiki nu kuruk nga ari ira mekatald,
aran naw nakuan kagian ta ari gapay mekatala si
Namaro anna ari mamaluro su initabbd na.

4 Ari massiri si Namaro, ta kuruk ngamin yu
kagian na, massiki nu massirisiri yu ira ngamin nga
tatolay. Yayu kebalinan nayu dan nga netura nga
kunniaw:

“Apu, kuruk ngdmin yu ubobuk mu.
A mepasingan ta matunung ka, Apu, megapu
st ubobuk mu.*
A massiki nu ajjan yu tolay nga idda na ka 14 ikeka,
ngam mangappu ka, ta mepasingan ta awan
ta liwd mu.”

5 A ajjan garé yuira nga makkagi ta mepasingan
ta napid dnna matunung si Namaro, megapu su
nardkeé nga akkuat tam. A kagiad da ta ari napia
si Namaro nu pagikaruan na ittam megapu su
liwa tam, gapu ta kunnay ta abbagat tam megapu
su narake nga akkuat tam, gapu ta mepasingan
ta matunung si Namaro megapu su pakkillu tam.
Kunnian yu liwa na tolay ta nono na.

* 3:45almo 51:4

6 Ari gemma kuruk yu kagiad da. Ta nu aran
na nakuan pagikaruan ni Namaro yu ira malliw4,
a4 kunnasi nakuan laguk yu dmmanunnu na ta
ngamin nga tatolay ta dabbuno?

7 A ta dangngarigin nu kuruk nakuan ta
mepardyaw si Namaro nga mepasingan ta kuruk
ngamin yu kinagi na, megapu ta passirisiri tam, &
ngattd laguk ta pagikaruan na ittam ta liwa tam?

8 Nu kuruk nakuan ta mepardyaw si Namaro
megapu ta siri tam, a kagiak ku nakuan, “Ara!
Mangngud ittam laguk ta narake, tape meparayaw
si Namaro,” kuk ku nakuan. A ajjan gare yu ira
mabbebbek nikan, nga makkagi ta yayu kanu yu
kinagi, kud da, ngam ari gemma kuruk yu kagiad
da. A mepéangnga nga matunung yu pamagikéru ni
Namaro nira.

Awan ta Tolay nga Ari Malliwa

9 A sikami nga Kudio, napia pano yu dggiam mi
ta anninganan ni Namaro anné suira ari Kudio? Ari
gemma! A yayu gemma yu kinagikin, ta makaliwa
ittam ngamin, nga Kudio dnna ari Kudio.

10 Yayu kebalindn nayu inipetird na ngaw ni
Namaro nga kunniaw:

“Awan bulubugd ta tolay nga matunung, massiki la
tadday.
11 Awan ta tolay nga makdnndmmu su nono ni
Namaro,
anna awan ta tolay nga magalek ka Namaro,
tape makiyapu kuna.
12 Nekattuay yu ira ngdmin nga tatolay kd Namaro,
4 mappupulu ira nga mangngua ta narake.
Awan bulubuga ta tolay nga mangngua ta napia,

massiki 14 tadday.”t

13 “A kun na buyu nayu nalabbak ta tanam nga
nabukatan yu simu da, gapu ta jikku yu
ubobugad da.

A massiri ira, tape ilogd da yu ira kdbulud da.”:

“A kunnay ta jitd na irdw yu angngiparakeé da ta
kabulud da.”$

14 “Ari ira magandssing nga mangigagek su ira
kébulud da gapu ta lusso ra.”*

15“Dan nga naparan ira gapay nga mamapatay.

16 A ta ngamin nga pallakarad da, ajjan yu ira
daralad da dnna yu ira jigirigatad da.

17 Arad da gare ammu yu paggapuan nayu napia
nga aggimamma.’t

18“A awdn ta assing da k& Namaro.’:

Yayu inipetura ni Namaro.

19 A sittam nga Kudio yu nangiyawatan ni Na-
maro su tunung na, 8 ammu tam gemma ta netara
yu ngamin nga tunung na, tapé kannammudt tam
yu ngamin nga ipatuppdl na nittam. A mdssiki nu
egga nittam yu tunung, arat tam kurugan. A yayu
nga awan bulubuga ta tolay nga makatabbak ka
Namaro sangaw nu bestigan na yu ira ngadmin nga
tatolay ta dabbuno.

20 Ta awan bulubugd ta tolay nga matunung ta
dnninganan ni Namaro megapu ta panuppdl na su
tunung. Y4 1a serbi nayu tunung ni Namaro yu
pangituddu na su napia nga akkuat tam nakuan,
tape kdnnammuat tam ta makaliwa ittam.

T 3:12 Salmo 14:1-3; 53:1-3 % 3:13 Salmo 5:9 § 3:13 Salmo

Mebilang yu Tolay ta Matunung megapu Su
Pangikatala na ka Apu Kesu Kiristu
21 A kunangane, inipakdnndmmu ni Namaro yu
dmmakomd na ta tatolay, tape ibildng na ira ta
matunung su dnningandn na dnna alawatan na ira

ta tatole na. A ari gemma megapu su panuppal
tam su tunung. Yayu inipakdnndmmu ni Namaro
su libru nga inipetura na ngaw kari Moyses anna
yu ira ngaw abbilinan na.

22 Pakoman ni Namaro yu liwad na tolay, &
ibilang na ta matunung yu tolay megapu gala
ta pangikatala na k4 Apu Kesu Kiristu. A yayu
akkudn ni Namar0o megapu su ira ngamin nga
mangikatala k& Apu Kesu, ta awan ta iruma na,

massiki nu Kudio ira onu ari ira Kudio.
23 Ta nalliwad ittam ngadmin nga tatolay,

4 nakurdng yu napia nga akkuat tam, nga
pangirdyaw na nittam nakuan ni Namaro.

24 Ngam gapu ta pangikalla ni Namaro nittam,
minay si Apu Kesu Kiristu, & inikaru na yu liwa
tam, nga arat tam matalidn, tape pakoman ni
Namaro ittam nga mangikatala k& Apu Kesu dnna
ibildng na ittam ta matunung.

25 Jinok ni Namaro si Apu Kesu Kiristu ta
metapil nga meyatang, nga magikaru ta liwa tam
megapu su kebubbu na daga na ta pate na ta kuru.
A yaylu nga pakoman ni Namaro ittam ta liwa tam
nu ikatald tam si Apu Kesu. A mepasingan yu
katunung ni Namaro, gapu ta pinagikaru na si
Apu Kesu megapu su liwa tam nga tatolay, anna
pinakoma na ittam gapu ta pamagikaru na ki Apu
Kesu. A lage na pate ni Apu Kesu, ardn na ngaw



Roma 3:26 xvii Roma 3:30

pinagikaru ni Namaro yu ira ngaw tatolay ta liwa
da, ngam inattaman na ira, dnna pinakoma na yu
narake nga kingngua ra.

26 A aran na pinagurayan ni Namaro yu liwa
nayu ira ngaw tatolay, ta jinok na si Apu Kesu,
nga nagikdru ta ngamin nga liwa da. Yayu nga
mepasingan ta matunung si Namaro, a yayu ga-
pay ipakkuruk na nittam ta pakomdan na anna
ibilang na ta matunung yu ira ngamin nga tatolay
nga mangikatala k Apu Kesu.

27 A gapu ta kunnian yu 4ggidt tam, egga pano yu
awayya tam nga mangipappeddardayaw su napia
nga akkuat tam? Awdan! Ta massiki nu napia la
yu akkudt tam, arat tam mapagan yu liwa tam. A
pakoman na ittam ni Namaro dnna ibildng na ittam
ta matunung megapu gala su pangikatala tam ka
Apu Kesu Kiristu.

28 Yaw yu kagiak ku, ta ibildng ni Namaro ta
matunung yu tolay megapu gala su dngngikatala na
ka Apu Kesu, nga ari megapu su panuppal na su
tunung.

29 A ta 4ngngarigdn nu alawatan ni Namaro
nakuan yu tolay megapu ta panuppdl na su tu-
nung na, a yu ira Kudio 1a nakuan yu alawatan na
ta tatole na, ta aggira 1a iniddan na su tunung na.
Ngam ari gemma kunnian, ta alawatan ni Namaro
gapay yu ira ari Kudio ta tatole na,

30 gapu ta tddday 14 si Namard. A aran na
iruma yu Kudio 4nna ari Kudio, ta ibilang na ta
matunung yu ira ngamin nga makkakeruma nga
tatolay, megapu ta pangikatala da k4 Apu Kesu
Kiristu.

31 A gapu ta pangikatala tam ka Apu Kesu, anni
pano laguk yu passerbidan nayu tunung ni Na-
maro? Masserbi gemma ta mangipakannammu
nittam su napid, tape takkilalat tam yu liwa tam,
anna tuppalat tam ta napid yuituddu nayu tunung,
megapu su pangikatala tam k& Apu Kesu.

4

Yu Meyannung su Pangikatala ni Abrakam ka
Namaro

1A annilaguk yu kagiat tam nga meyannung ka
Kakay Abrakam, nga naggaka nikami nga Kudio?

2 A ta dngngarigdn nu inibildng na nakuan ni Na-
maro ta matunung si Abrakam megapu su napia
nga kingngua na, 4 ajjan nakuan yu awayya ni
Abrakam nga mangipappeddarayaw su katunung
na ta arubang ni Namaro. Ngam awdan gemma ta
awayya na, gapu ta ari gemma yu pia ni Abrakam
yu gapu na nga inibilang ni Namaro ta matunung.

3 Anni yu kagian nayu inipetdra na ngaw ni Na-
maro nga meyannung su katunung ni Abrakam?
Kinagi na, “Inikatala ni Abrakam si Namaro, a
inibilang ni Namaro ta matunung megapu su
pangikatala na kuna.”*

4 A ta é&ngngarigdn nu ajjan yu tolay nga
mataddanan megapu su tarabdku na, 4 ari gemma
mebildng ta nelimu kuna yu tdddan na, nu ari gala
nga tali nayu bannak na.

5 Ngam ari yu akka-akkuan na tolay yu
gapu na alawatan ni Namaro, nu ari gala yu
pangikatala na k& Namaro, nga minammakoma

* 4:3 Genesis 15:6

su ira makaliwa nga tumulu kuna. Ta awan ta

bannak na baggi na nga tali nayu alla ni Namaro

kuna. Ngam pakoman ni Namaro anna ibilang
na ta matunung megapu gala su pangikatala na
kuna.

6 Yayu gapay yu kebalinan nayu kinagi na ngaw
ni Patul Dabid, ta kinagi na ta magayaya yu tolay
nga pinakoma ni Namaro ta liwa na, a ari negapu
ta kingngua na, ngam megapu gala ta alla ni Na-
maro kuna. Netura yu kinagi ni Patul Dabid, nga
kun na,

7 “Magayaya yu ira tatolay nga pinakomd ni
Namaro ta liwd da, aggira ngamin nga
nattaman ni Namaro yu narake nga kingn-
guara.

8 Magayaya yu ira tatolay nga aran ni Namaro
nonopan yu liwiliwa da.”t

9 A yuira nga kinagi ni Patul Dabid ta magaydya
megapu ta pamakoma ni Namaro nira, asinniira?
Arila yuira Kudio nga nakugi, ta mesipa gapay yu
ira ari Kudio, massiki nu ariira nakugi. Ta binibbik
tam yaw nga inipetura ni Namaro, ta inibilang na
ta matunung si Abrakam megapu su pangikatala
na kuna.

10 A ari napolu yu kakugi ni Abrakam pange
na pangibilang ni Namaro kuna ta matunung. Ya
ipanguruk tam ta mesipa gapay yu ira ari Kudio
su pamakoma ni Namaro, gapu ta ari paga nakugi
si Kakay Abrakam ta kebildng na ta matunung.+

T 4:8 Salmo 32:1-2 ¥ 4:10 Mapulu appa yu dagun nga napasé ta
pangikatala ni Abrakam ta palurotan ni Namaro su initabbd na, ta
adde ta kakugi na.

11 Inikatala ni Abrakam si Namaro, 4 yayu
nga inibildng ni Namaro ta matunung, lage na
nakugi. Anakugilaguk si Abrakam ta panékkilalan
ta napakomangin, nga nebildng ta matunung ta
dnninganan ni Namaro megapu su pangikatala na
kuna. A yayu nga nabbalin si Abrakam ta kun-
nay ta naggaka su ira ngamin nga mangikatala ka
Namaro, massiki yu ira ari Kudio, nga ari nakug],
gapu ta ibilang ni Namaro ira gapay ta matunung
megapu ta pangikatala da kuna.

12 A naggaka gapay si Kdkay Abrakam su ira Ku-
dio nga mangikatala ki Namaro. A ari yu kakugi
da yu kegapudnan nayu kesipa da ka Abrakam, nu
ari gala yu pangikatala da k& Namaro ta kunnay
su angngikatala ni Abrakam kuna ngaw pange na
nakugi.

Malawa tam yu Initabbad ni Namaro megapu su
Pangikatala tam kuna

13 A initabbd ni Namaro kari Abrakam dnna yu
ira ginaka na ta aggira yu makakkud ta ngamin nga
dabbuno, & mammaguray ira su ira tatolay nga
maggian kuna. A yawe nga initabba ni Namaro
nira, ari gemma negapu ta panuppal ni Abrakam
su tunung na, ta aran na paga iniyawa ni Namaro
yu tunung.§ Ngam initabbd na nira gapu ta ini-
bilang na ta matunung si Abrakam megapu gala
su pangikatala na kuna.

§ 413 Naggidn ngaw nga nabaydgin si Kdkay Abrakam, lage na
keyana ni Moyses, nga yu ngaw iniddan ni Namaro ta tunung na.

14 A ta dngngarigdn, nu yu ira tatolay 1a nga
iniddan ni Namaro su tunung na yu mangalawa
nakuan suinitabba na, awannakuan ta serbinayu
dngngikatald tam kuna. A awén gapay nakuan ta
serbi nayu initabba na, ta awan nakuan ta iddan
na, gapu ta awan gare ta tolay nga makatuppal su
tunung na, massiki nu parubdn na ta napia.

15 A mekanakana ittam ngamin nga tatolay su
pore ni Namaro megapu su tunung na nga pakali-

watat tam. A ta dngngarigdn nu aran na nakuan
iniyawa yu tunung, awan gapay nakuan ta ikdru
tam gapu ta awan nakuan ta pakaliwatat tam.

16 A yayu nga mala tam yu initabbd ni Na-
maro megapu gald su pangikatala tam Kkuna,
tapé maladda yu initabba na su ira ngadmin nga
mangikatala kuna megapu gala su alla na nittam.
A yayu nga ari1a yu ira Kudio nga tumuttul su tu-
nung yu mesipa su ira initabba ni Namaro, ngam
mesipa gapay yu ira mangikatala nga ari Kudio,
nga negittd yu angngikatala da su angngikatala ni
Abrakam. A si Kdkay Abrakam yu kunnay ta nag-
gaka nittam ngamin nga mangikatala k& Namaro
nga kunnay kuna.

17 Yayu nga inipeturd na ngaw ni Namaro yu
kinagi na kd Abrakam, nga kun na,

“Sinulla taka, tapé sikaw yu maggaka su aru ira
nga makkakerumad nga tatolay.”™
Yayu initabba ni Namaro ka Abrakam megapu su

pangikatala ni Abrakam ka Namaro. A si Namaro
yu makawayyd nga manotolay su ira nammatay

* 4:17 Genesis 17:5

anna magubobuk 14 su ikay4 na nga parotan, a
maparo.

18 A su pangitabbd ni Namaro kéri Abrakam,
lakalakay anna bakabdka iren, nga awan ta ana da.
Ngam iniddanamadn na 14 ni Abrakam yu pagana
da, gapu ta kinuruk na yu kinagi ni Namaro kuna,
nga kunnay ta karu nayu ira bituan yu bildng nayu
ira ginaka na noka.t

19 A mdssiki nu ammu na ta mabi yu pate na
tdmma, gapu ta magge magatu yu dagun na, ngam
ari nabbabang nga magiddak su initabbda ni Na-
maro kuna. A méassiki nu ammu na ta bakabaka si
Sara nga atawa na, nga ari bulubuga nagana, a ari
nakkapi yu dngngikatala ni Abrakam.

20 Ari bulubugd mabbabang si Abrakam ta
meyannung su initabba ni Namaro kuna, ngam
napasigagga yu angngikatala na kuna, a jindyo na
si Namaro pangé na nangalawa su initabba na.

214 napasigagga yu pangikatala ni Abrakam su
pakawayya ni Namaro nga mamaluro su initabba

22 A yayu nga inipetdra ni Namaro ta ini-
bildng na ta matunung si Abrakam, megapu su
pangikatala na kuna.

23 A nettird yi ubobuk nga “inibildng na ta matu-
nung,” nga arila megapu ka Abrakam,

24nu ari gapay megapu nittam, tape ammu tam
ta ibilang na gapay ta matunung ittam ngamin nga
mangikatala k& Namaro nga namaginnanolay ka
Apu Kesu Kiristu, nga Yapu tam.

T 4:18 Genesis 15:5-6

25 Ta nebayuk nga netapil si Apu Kesu megapu
su liwiliwa tam, & pinaginnanole ni Namaro, tapé
mapakoma ittam anna ibildng ni Namaro ta matu-
nung ittam.

S

Si Apu Kesu yu Namakkdpia nittam ka Namaro

1 A gapu ta pangikatald tam ka Apu Kesu,
pinakoma na ittamin ni Namaro dnna inibilang na
ittam ta matunung. A yayli nga napiangin yu dggiat
tam k& Namaro megapu su kingngua ni Apu Kesu
Kiristu nga Yapu tam.

2 A gapu ta pangikatald tam ka Apu Kesu,
mesipa ittamin su pangikalla ni Namaro. A yayu
nga magayaya ittam, ta iddanamat tam ta mesipa
ittam k& Namaro dnna mepardyaw ittam kuna ta
langi.

3 A ari 14 yian yu ipagaydya tam, ta magayaya
ittam gapay megapu su jiga tam, gapu ta ammu
tam sangaw magattam, nga napid nga pabbalinan
nayu pajjiga tam.

4 A nu magattam ittam, abbdgdn na ittam ni
Namaro, tapé mabbali ta napia yu nono tam. A
yayu nga iddanamat tam yu napia nga initabba ni
Namaro nittam.

5 A maguray 14 yu mesimmu nittam, ari ittam
bulubuga mepasirdnan, ta ammu tam ta kuku-
rugan nga alawatat tam yu ngamin nga iddanamat
tam, nga initabbd ni Namaro nittam. A mata-
gena tam yu iddu ni Namaro nittam megapu su
Mangilin nga Ikararua na nga iniyawa na nittam.

6 A si ngaw, nakaliwa ittam ngémin, 4 awén
paga ta mangabbdk nittam, tapé palurotat tam
nakuan yu ikdya ni Namaro. Ngam ikalla ni Na-
maro ittam, a dattdl nayu dggaw nga sinulla na,
netapil si Apu Kesu Kiristu megapu nittam nga
minalliwd.

7 A marigd gemma nu mabbaluntariu nga matay
yu tolay, nga metapil megapu su tddday nga tolay
nga matunung. A egga mdpugdk yu tolay nga
mabbaluntariu nga matay megapu su tadday nga
tolay nga kuruk nga napia.

8 Ngam ya pangipasinganan ni Namaro su iddu
na nittam, ta massiki nu nakaliwa ittam paga,
initapil ni Apu Kesu Kiristu yu baggi na megapu
nittam.

9 A yayu nga napakoma ittamin, nga nebilang
ta matunung megapu su daga ni Apu Kesu nga
nepappaga megapu su liwiliwa tam. A ari 14
yian, nu ari gapay ta iyigu na ittam, tape ari
ittam mekanakana su pore ni Namaro sangaw nu
ukuman na yu ira manaki kuna.

10 Kinontard tam ngaw si Namaro, ngam ku-
nangane, arat tamin ikalussaw, gapu ta pinakoma
na ittam ta liwé tam anna pinakkapid na ittamin
kuna, megapu su pate nayl Ana na. A gapu ta
nakkdpid ittamin kuna, kuruk nga meyigu ittam
gapay, gapu ta naginnanolayin si Apu Kesu nga
matotolay ta adde ta addé nga mangabbak nittam.

11 A ari 1a yian, ta magaydya ittam gapay gapu
ta napid ngin yu dggiat tam kA Namaro. A dayawat
tam si Namaro megapu kd Apu Kesu Kiristu nga
Yapu tam, ta aggina yu namakkapia nittam ka

Namaro.
Yu Kingngud ni Adan dnna yu Kingngua ni Apu
Kesu

12 A anni ma pano ta makaliwa ittam? Su ngaw
keggd nayu ira olu nga tatolay ta dabbuno, nalliwa
si Adan, nga olu nga tolay, & yayu pamegapu na
palliwa nayu ira tatolay ta dabbuno, megapu su
tattddday nga tolay. A natay si Adan megapu su
liwa na. Yayu pamegapu na pate nayu ira tatolay
ta dabbuno, gapu ta nakaliwé ittam ngamin.

13 A nalliwa gemma yu ira ngamin nga tatolay
addé ngaw lage na pangalawa ni Moyses su tu-
nung ni Namaro, ngam arinetura yuliwa da, gapu
ta ardn na paga iniyawa ni Namaro yu tunung na
nira.

14 A mepasingan ta nalliwa yu ira tatolay, gapu
ta natay ira ngdmin ddde su kegga ni Adan ta adde
su kegga ni Moyses, massiki nu neruma yu liwa da
su liwa ni Adan. Ta nalliwd si Adan ta pamotu na
su daretiu nga taddan ni Namaro kuna.

A si Adan yu keyarigédn ni Apu Kesu Kiristu,
ngam ajjan yu adduma ra. Ta kinagi ni Namaro ka
Adan yu kurugan na nakuan, ngam pinotuan na.
A yayl nga jinok ni Namaro si Apu Kesu Kiristu,
nga minay ta dabbuno nga siminubba ki Adan. A
kinuruk ni Apu Kesu yu ngamin nga kinagi ni Apu
Namaro kuna.

15 A kuruk nga nadduma yu kingngud ni Adan
anna yu kingngua ni Apu Kesu! Ta nalliwa yu olu
nga tolay, a yayu pamegapu nayu palliwa anna
pate na tolay ta dabbuno. Ngam jinok ni Namaro
yu tadday, nga si Apu Kesu Kiristu. A pinaluro

ni Apu Kesu yu inipakud ni Namaro kuna. A
yayu nga pinatturu ni Namaro yu alla na nittam,
megapu su kingngud ni Apu Kesu. A aru yu ira
tatolay nga mald da yu ardd da mapagan, nga
pamakomd ni Namaro nira, tapé mesipa ira ka
Namaro.

16 A nerumd yu pabbalindn nayu kingngua ni
Adan su pabbalindn nayu kingngua ni Apu Kesu.
Ta napagikaru yu ira ngamin nga tatolay megapu
su liwa nayu tadday, nga si Adan. Ngam megapu
su pangikdalla ni Namaro nira, iniyawad na yu
tattddday nga And na, tapé aru yu ira tatolay nga
mapakoma ta aru nga liwiliwa da, d&nna mebilang
ira ta matunung.

17 A megapu su liwa nayu tddday nga tolay, nga
si Adan, matay yu ira ngdmin nga tatolay. Ngam
megapu su neralla nga alla ni Namaro, aru yu
ira nga mangalawd su alla na dnna yu iyawa na
nira, nga katunung da megapu ka Apu Kesu, a
matotolay ira nga mepammaguray kd Apu Kesu
Kiristu ta addé ta adde.

18 A y4 pabbalindn nayu liwa nayu tadday nga
tolay, ta mapagikéru y1‘1 ira ngamin nga tatolay
Ngam megapu su napia nga k1ngngua nayu tadday,
nga si Apu Kesu Kiristu, & mapakoma ittamin,
anna mesipa ittam nga mepattolay ka Namaro.

19 A aru yu nalliwd megapu su palliwd nayu
olu nga tolay. Ngam megapu su panguruk nayu
taddday, aru yu ira nga mapatunung.

20 Iniyawd ni Namard yu tunung na, tape
takkilalat tam yu liwiliwa tam nga aru. A maéssiki

nu aru yu liwa tam, patturutan na gapay ni Na-
maro yu alla na nittam.

21 A natay yu ira ngdmin nga tatolay gapu ta
kinuruk da yu pakkaragd da nga malliwa, nga
kunnay ta mammaguray nira. Ngam sittam nga
makiyapu kd Apu Kesu Kiristu, kurugat tamin si
Namaro nga mangikalla nittam. A yayl nga mam-
maguray ngin si Namaro nittam, 4 ibilang na ittam
ta matunung megapu su pangikatala tam ka Apu
Kesu Kiristu, dnna mesipa ittam nga mepattolay
kuna ta adde ta adde.

6

Yit Meyannung ta Bagu nga Attole tam

1 A gapu ta alla ni Namaro nittam, anni laguk
nakuan yu kagiat tam? Madaya pano ta uputat
tam nakuan nga malliwd, tapé patturuturutan ni
Namaro yu pangikalla na nga sigida na pakoman
ittam? Ari gemmal!

2 Arat tam gemma uputan yu malliwa! Ta nu
kuruk nga ikatala tam si Apu Kesu, a kunnay ta
nesipa ittam gapay kuna ta pate na ta kurt. A
aringin malliw yu tolay nga natayin!

3 Ardn naw pand ammu yu kebalindn nayu
karigu tam?  Sittam nga narigu megapu su
angngikatala tam k& Apu Kesu Kiristu, nepat-
tatddday ittam kuna. A yayl nga kunnay ta nepap-
patay ittam gapay kuna.™

4 A kunnay ta nepattatddday ittam gapay kuna
su ketanam na. A kunnay su pamaginnanole

* 6:3 1 Korinto 12:13; Galasia 3:27

na kuna ni Namaro nga Yama na, megapu su
dmmagaddatu na nga makapalla, & meparik ittam
gapay kuna su attole na, tapé uputat tam gapay
nga akkuan yu napid nga mepangnga su bagu nga
attole tam.

5 A gapu ta nepattatddday ittam ka Apu Kesu, nga
nepappatay kuna su pate na, & yayu nga meparik
ittam gapay kuna sangaw nu maginnanolay ittam
nga kunnay su paginnanole na.

6 Ta ammu tam ta ajjan yu ddn nga nono tam
nga kunnay ta nebayuk gapay su pate ni Apu Kesu
ta kuru, tapé maringin yu ddn nga nono tam, nga
nakkaraga ta malliwa, a ari ittamin kunnay ta
makiaripan su mamalliwé nittam.

7Ta nu natay yu tolay, napalubbdngin, & awdnin
ta awayya nayu mamalliwd nga mangaripan
kuna.

8 A nu nebiléng ta nepappatay ittamin ki Apu
Kesu Kiristu su pate na, ammu tam ta mepattoto-
lay ittam gapay kuna.

9 Ta ammu tam gemma ta naginnanolayin si
Apu Kesu Kiristu, a aringin bulubuga matay.

10 A mittan 14 nga natay ta pagikaru na ta liwa
tam ngdmin, 4 yayl addé na. A matolayin, tapeé
palurotan na ngamin yu ikaya ni Namaro nga Yama
na.

11 A ta kunnian, ibildng naw yu baggi naw ta
kunnay ta natay kayin nga aringin malliwa. A
kunnay ta nepaginnanolay kayin, nga bagu yu
attole naw megapu su kepattatddde naw ka Apu
Kesu Kiristu, tapé akkudn naw gapay yu napia nga
ikaya ni Namaro.

12 A ardn naw laguk itulu yu baggi naw su
naraké nga karagatan naw, tapé aran naw
tuppalan yu narake nga negagangay ta baggi naw.
Ta matay gemma yu baggi naw.

13 Ardnnawlagukiyusd yu baggi naw ta mangn-
gua ta narake. Ngam itulu naw yu nono naw anna
ngamin nga baggi naw k Namaro, tapé palurotan
naw yu napia nga ipakud ni Namaro nikayu, ta
yayu mepangnga st ira nga kunnay ta natayin nga
aringin makkaraga ta narake, anna kunnay gapay
ta nepaginnanolay iren nga mesipa si pammagu-
rayan ni Namaro.

14 Ta nelilli kayin si pammagure nayu ma-
malliwd, 4 yayu nga ari kayin mapagikaru megapu
sutunung. Ta si Namaro yu mammaguray nikayu,
& pinakoma na kayin ta liwiliwa naw megapu su
alla na.

Napalubbdng ittam, tapé Makiaripan ittam ka
Namaro

15 Anni laguk yu kagiat tam? Egga pano yu
awayya tam nga akkuan yu narakeé nga karagatat
tam, gapu ta meyigu ittam megapu su alla ni
Namaro, tape ari ittam mapagikaru megapu ta
pakaliwa tam su tunung? Aringin gemma!

16 A ta dngngarigdn, nu makiaripan kayu su tolay,
4 ammu naw gemma ta aripan na kayu, a yayu
nga kurugan naw yu kagian na. A kunnian gapay
nikayu, ta nu itulu naw yu nono naw ta narake
nga karagatan naw, 4 kunnay ta aripan na kayu
nayu narake. A yéa pabbalindn nayu pakiaripan
naw ta narake, ta matay kayu nga mesinna ka
Namaro ta addeé ta &ddée. Ngam nu manguruk kayu

k& Namaro, aggina yu Yapu naw, & mesipa kayu
kuna, gapu ta ibilang na kayu ta matunung.

17 Su ngaw, kunnay ta aripan na kayu nayu
naraké. Ngam kunangane, aringin. A yayu nga
dayawak ku si Namaro, ta pinatattam nawin ta
nono naw anna kurugan naw yu napid nga ini-
tuddu nikayu.

18 A pinalubbédng na kayu ni Namaro su narake,
tapé makiaripan kayu k4 Apu Kesu, dnna akka-
akkudn naw 14 yu napid dnna matunung.

19 A iyéngngarigdk ku yu meyannung ta aripan
dnna yu ydpu na, tapé kdnndmmuén naw. A su
ngaw, initulu naw yu baggi naw ta narakeé anna
sinuppdl naw yu nardke nga ninono naw. Ngam
kunangane, itulu naw yu baggi naw ka Apu Kesu
Kiristu, & tuppalan naw yu napia nga mepangnga
kuna, tapé mabbalin ta pareku nga napia yu nono
naw nga kun na nono nayu Yapu naw.

20 Su ngaw pakiaripan naw ta nardke nga nono
naw, ari kayu nesipa su pammagure ni Namaro
anna ardn naw kingngud yu napid anna matunung
nga ipakua na nakuan nikayu.

21 Ngam anni laguk yu mala naw nga balabdla
naw su narakeé nga kingngikingngua naw? Yaw
14 pabbalinan na yu kepasirdn naw anna pate naw
nga mesinna ka Namaro.

22 Ngam kunangane, pinalubbang na kayin ni
Namaro su nardkeé nga nangaripan ngaw nikayu,
apinabbalin na kayin ni Namaro ta aripan na, nga
masserbi kuna. A y4 pabbalindn nayu pakiaripan
naw k& Namaro yu napia nga nono naw, nga
iyawa na nikayu, tape tuppalan naw yu napia nga

ipakua na nikayu, &nna mesipa kayu nga mepatto-
lay kuna ta addeé ta adde.

23 Ta yu ira tatolay nga makiaripan ta nardke
nga pakkaraga da, mattaddandn ira ta pate ra nga
mesinnd k& Namaro ta adde ta adde, megapu su
palliwd da. Ngam ikdalla na ittam ni Namaro,
a ilimu na nittam yu bagu nga attole tam, tape
mesipa ittam kuna nga mepattolay ta addeé ta adde
megapu ta kepattatadde tam k& Apu Kesu Kiristu
nga Yapu tam.

7

Napalubbdng ittam su Pakawayyd nayu Tunung

1 Wawwagi, kdnndmmudn naw yawe nga kagiak
ku, sikayu nga makannammu su tunung. Megag-
garan yu tolay ta kegga na la nga matolay, megapu
su ira taddan nga netura su tunung.

2 A ta dngngarigdn nu ajjan yu babay nga naki-
atawa, 4 ta meyannung su taddan nayu tunung,
maggian 14 yu babay su atdwa na ta keggd na
14 nayu lalaki nga matolay paga, a mattadday ira
14 nga magatdwa. Ngam nu natayin yu lalaki, &
ndringin yu pakawayyd nayu tunung nga meyan-
nung su olu nga atawa na, gapu ta natayin, a
awayyda nayu babay nga makiatawa ta tanakudn.

3 A ta meyannung sl tunung, nu matolay paga
yu olu nga atdwa na, & nu umay yu babay nga
makiatdwa ta tanakudn, ingdgad da ta makikar-
allaw. Ngam nu natay yu olu nga atdwa na, a
nu makiatdwa yu babay ta tanakudn, ari makikar-
allaw.

4 A kunnian gapay yu keyarigat tam, sittam nga
mangikatala ka Apu Kesu. Gapu ta ketadde tam ka
Apu Kesu Kiristu, a kunnay ta nepappatay ittam
gapay kuna ta pate na, & napalubbdang ittam su
pakdwayyd nayu tunung. A yayu nga metadday
ittam su tanakudn, nga si Apu Kesu Kiristu nga
naginnanolay, tape akkuat tam yu napid nga
ipakua na nittam, &nna meparayaw si Namaro.

5 A siingaw panguruk tam paga si ddn nga nono
tam, naramak tam yu ira taddan ni Namaro nga
neturd su tunung, 4 nangakkakalo yu pakkaraga
tam ta nardkeé, megapu su inipanono nayu tunung
nittam. A yadyu nga nappana yu narake nga kingn-
gud tam. A ya pabbalindn nayu liwiliwa tam yu
pate tam, nga mesinna k Namaro ta adde ta adde.

6 Ngam kunangane, aringin yu tunung yu mam-
maguray nittam, gapu ta kunnay ta natay ittamin,
nga napalubbdng su pakdwayya na. A si Na-
maro laguk yu passerbiat tam, nga ari megapu
su pakdwayya nayu tunung nga dan nga netura,
nu ari gala megapu su pakawayya nayu bagu nga
attole tam nga naggapu su Ikararua ni Namaro.

Yu Meyannung su Tunung dnna Liwa
7 A kagiat tam pano ta nardke yu tunung, gapu
ta nappana yu palliwa tam ta pakdnndmmu tam
su tunung? Ari gemma! Nu awdan nakuan ta
tunung, arak ku ammu ta narake yu dggangngud. A
ta dngngarigan, nu ardn na kagian nayu tunung nga
kunniaw, “Ari kayu mamassil,” & ardak ku nakuan

ammu ta nalliwaka nu passilak ku yu kukua nayu
kabbuluk ku.

8 A gapu ta sikdn yu mindlliwd, yayl nga
nangakkakald yu pakkaragd ku su ngadmin nga
mepugik nikan, megapu su kinagi nayu tunung,
nga aringd nakuan mamassil. Ngam nu awan
nakuan ta tunung, awan gapay ta pakaliwatak ku.

9 A st ngaw aringa paga natuddudn su tunung,
kinagi ta napid yu aggiak ku, ta ardk ku ammu
yu liwd ku. Ngam pakdnnammu su taddan ni
Namaro nga tunung, 4 natakkilalak ku yu liwa ku,
a nappana laguk yu palliwa ku.

10 A iniyawa ni Namaro yu tunung tapé mepat-
tolay ittam kuna ta adde ta addé megapu su
panuppdl tam su tunung. Ngam mapagikarunga
nga matay nga mesinna ka Namaro, gapu ta arak
ku matuppdl yu tunung.

11 Ta pakdnndmmu su tadddn nga netura su
tunung, inilogd nanga nayu dan nga nono ku
megapu su naraké nga pakkaragd ku. A yayu
nga nakaliwatak ku laguk yu tunung, a kunnay
ta pinapate nanga nayu liwa ku, gapu ta ma-
pagikaru yu ira mindlliwd, nga matay nga umay ta
impiernu.

12 A yayu nga kuruk nga napia dnna mangilin yu
ira ngamin nga taddan ni Namaro nga netura su
tunung.

13 A makagi tam pano ta yu napia nga tunung
yu paggapuan nayu pate tam? Ari gemma! Ngam
yu liwa tam gala yu paggapuan nayu pamagikaru
ni Namaro nittam, ta pakaliwatat tam yu tunung.
A yéylu nga mepasingan ta kuruk nga nardke yu
palliwa tam megapu su napia nga tunung.

Arat tam Matuppal yu Tunung

14 Ammu tam ta kuruk nga napid yu tunung, nga
naggapu kd Namaro. Ngam sikan, tolaya 14 nga
mindlliwd, & arak ku matuppal yu tunung, gapu ta
kunnay ta aripan nanga nayu mamalliwa.

15 A arak ku kdnndmmudn yu akkudk ku, ta aradk
ku garé akkudn yu napia nga ikaya ku nga akkuan,
ngam idda ku 14 akkuan yu narake nga arak ku
ikaya.

16 A massiki nu arak ku akkuan yu ituddu nayu
tunung, takkilaldk ku ta kuruk nga napia yu tu-
nung, gapu ta mappasirana megapu su narake nga
akkuak ku.

17 A aringin sikdn yu paggapudn nayu narake
nga akkudk ku, nu ari gald negapu su narake nga
pakkaragad nayu dan nga nono ku, nga manud-
dudk nikan.

18 A ammu gemma ta awan ta napid nga
nakeyanatdk ku. Awan bulubugda ta napid su
dan nga nono ku. Massiki nu taldkkurugak ku nga
akkuan yu napid, ngam ardk ku makua.

19 Ardk ku akkuan yu napia nga ikaya ku. Ngam
yu narake nga arak ku ikay4, yayu akkuak ku.

20 A nu akkuék ku yu narake nga arak ku ikaya,
aringin sikdn yu maka-uray, nu ari gala yu narake
nga manuddudk nikan, tapé malliwaka.

21 A kunniaw laguk yu aggidk ku. Massiki nu
ikaya ku nga akkudan yu napia megapu su tunung,
ngam megaggara megapu su nardke nga kara-
gatan nayu dan nga nono ku.

22 Ayatan yu nono ku dnna baggi nga manuppal
su ngamin nga napia nga tunung ni Namaro.

23 Ngam ammu ta ajjan yu tanakudn nga
dggangngua nayu baggi, nga mangontara su napia
nga tunung ta nono ku. A yayu nga kunnay ta
aripan nanga nayu narake nga aggangngud, ta
malliwdka megapu su narake nga dggangngua.

24 Kébbinga 14! Asinni pano yu makdwayya nga
mangiyigu nikan? Asinni yu mamalubbang nikan
su baggi nga mangngamangngua ta narakeé anna
matay nga mapagikaru ta adde ta adde?

25 Dayawak ku si Namaro, ta ajjanin yu
mangiyigu nittam, nga si Apu Kesu Kiristu nga
Yapu tam.

A kunniawe laguk yu &ggidk ku. Taldkkurugak
ku nga tuppalan yu napid nga tunung nga ikaya
ku, gapu ta si Namaro yu passerbidk ku. Ngam
ajjan yu dan ta nono ku nga manudduak nikan ta
tuppalak ku yu narake nga karagatan na.

8

Yiu Bagu nga Attole tam nga Naggapu su
Ikararud ni Namaro

1 A sittam nga nepattatddday k4 Apu Kesu
Kiristu, kunniaw laguk yu 4ggiat tam. Awanin
bulubuga ta ipekaru ni Namaro nittam.

2 A gapu ta nepattatadday ittamin ka Apu Kesu
Kiristu, pinalubbang na ittam nayu Ikararua ni
Namaro su pakawayya nayu nardke su dan nga
nono tam, a iniyawa na nittam yu bagu nga attole
tam, tapé ari ittam mapagikdru nga mesinna ka
Namaro.

3 Ariittam meyigl megapu su tunung, ta megag-
gak ittam nga ari makatuppdl su tunung, gapu

ta naraké yu karagatan nayu baggi tam. Ngam
pinaluro ni Namaro yu pangiyigu na nittam, nga
ari mapalurdo megapu su tunung. Ta jinok ni
Namaro yu Ané na ta umay meyana ta tolay, tape
egga yu baggi na nga negitta ta baggi tam, ngam
awdn ta liwa na. A pinagikdru ni Namaro yu baggi
nayu Ana na megapu su liwiliwé tam ngamin nga
tatolay.

4Yayu pinaluro ni Namaro, tapé mapaluro tam
yu napia nga tadddn nga netdira su tunung. A
yayu nga arat tamin kurugan yu narake nga kara-
gatan nayu baggi tam, ngam tumulu ittam su
Mangilin nga Ikararud ni Namaro, tapé mapaluro
tam yu napid nga ipakud na nittam megapu su
angngabbdk na.

5Yu ira tatolay nga tumulu su pakkaraga nayu
baggi ra, nonopad da 14 yu narakeé nga karagatan
nayu dan nga nono da. Ngam nu tumulu ittam
su Mangilin nga Ikararua ni Namaro, ipitta tam
laguk ta nono tam yu napia nga ituddu na.

6 Ta nu tumulu yu tolay su nardke nga
pakkaraga nayu baggina, impiernula yulabbetan
na. Ngam nu tumulu ittam su Ikararua ni
Namaro, magimamma yu nono tam, 8 mepattolay
ittam nga mesipa kd Namaro ta addé ta adde.

7 A nu nonopat tam yu narakeé nga pakkaraga
nayu baggi tam, makikontard ittam ka Namaro,
gapu ta arat tam kurugan yu tunung na. A arat
tam gemma matuppal yu tunung na, gapu ta
megaggak ittam megapu su narake nga karagatan
nayu dan nga nono tam.

8 A nu tumulu ittam su narakeé nga pakkaraga

nayu baggi tam, ardt tam mapagayaya si Namaro.

9 Ngam sikayu nga paggiandn nayu Ikararud
ni Namaro, aran nawin kurugan yu narake nga
pakkaraga nayu baggi naw. Ngam kurugan naw
yu ipakanndmmu na nikayu nayu Mangilin nga
Ikararuad ni Namaro, gapu ta kuruk nga maggianin
nikayu. A yu tolay nga aran na paggianan nayu
Ikararud ni Apu Kesu Kiristu, ari yu tole na.

10 Ngam maggian si Apu Kesu Kiristu nikayu,
a4 massiki nu mawdk nga matay yu baggi naw
megapu su liwd naw, a mepattolay kayu su
Ikararud ni Namaro, gapu ta pinakoma na kayu
ni Namaro ta liwad naw, anna inibildng na kayu ta
matunung.

11 A pinaginnanole ni Namaro si Apu Kesu
Kiristu. A nu kuruk nga maggian yiu Mangilin nga
Ikararud ni Namaro nikayu, paginnanolayan na
gapay sangaw ni Namaro yu baggi naw megapu
su Ikararua na nga maggian nikayu.

12 A wawwagi, yayl nga ajjan yu mawak tam nga
palurotan, ngam arat tam palurotan yu narake
nga karagatan nayu baggi tam.

13 A nu kurugan naw yu naraké nga pakkaraga
naw, mokum kayu nga mesinnd k& Namaro ta
adde ta 4dde. Ngam nu tumulu kayu su Ikararua
ni Namaro, dnna ardn naw akkuan yu narake nga
karagatdn nayu baggi naw, mepattolay kayu nga
mesipa k& Namaro ta adde ta adde.

14 Ta sittam ngdmin nga tumulu su Ikararua ni
Namaro, ana na ittam ni Namaro.

15 A gapu ta 4na na ittamin ni Namaro, ari
ittamin magandssing nga kunnay ta ikassing na

aripan su yapu na. Ta iniyawd ni Namaro nittam
yu Ikararua na, 4 yayu nga ajjanin yu awayya tam
nga magubobuk kuna, nga kut tam, “Ammo, nga
Yama tam!”

16 A yu Ikararud ni Namaro nga maggian nittam
yu mangipakdnndmmu nittam ta dnd na ittam ni
Namaro.

17 A gapu ta pinataganatdn na ittam ni Namaro,
ipakannammu na gapay nittam nayu Ikararua na
ta mesipa ittam su ngamin nga initabbd ni Na-
maro, nga iyawa na kd Apu Kesu Kiristu. Ta
mawak nga iyangnga tam yu balle tam nga jiga,
nga kunnay su pangiyangnga ni Apu Kesu Kiristu,
tapé mesipa ittam gapay kuna su kepotun na anna
keparayo na.”

Yu Napid nga Iddanaman nayu ira Mangikatala
ka Apu Kesu

18 Nonopat tam yaw, ta mdssiki nu nardmma
yu jigirigd tam ta kegga tam sawe dabbuno, a
kunnay ta awdn 14 yu jigd tam nu nonopat tam
yu pagaydya tam megapu su ngamin nga napia
anna nakastd nga mepalappa nittam sangaw nu
ipardyaw ni Namaro ittam.

19 A ari 14 sittam nu ari gapay yu ira ngamin
nga naparo ta dabbuno yu mapatti nga magiddi-
iddak su pangipalappa ni Namaro su ira 4né na.

20 Su ngaw nga nabaydgin, inigagek ni Namaro
yu ira tatolay dnna pinatalidn na yu daggidd da
megapu su liwé da, 4 nekanakana yu ngamin nga
dabbuno anna ngdmin nga naparo su pangigagek
na nira, nga ari megapu ta ure ra, ngam megapu

* 8:17 2 Korinto 1:5; 1 Eduru 4:13

gala st ure ni Namaro. A yayu nga ardn na ira
pinabbalin paga ta kun na ikaya na, ta mallabbak
14 mallabbak yu ngadmin nga pinaro na. Ngam
ajjan gapay yu iddanamad da.

21 Ta palubbangan na ira gald sangaw ni Na-
maro su pangigagek na su ngamin nga naparo,
tapé mesipa yu ngdmin nga pinaro ni Namaro su
pangiyigu na su ira dné na dnna yu pamalubbang
na nira, & awanin ta matay dnna marunu.

22 A ammu tam yu 4ggidn nayu ngamin nga
naparo ta addé ngaw su kegga ni Adan ta adde
kunangan, nga kunnay ta babay nga magarayan
nga magiddak ta pagana na.

23 A ari 14 yu dabbuno 4nna yu mayan na yu
marigirigd nga magiddi-iddak, ngam sittam ga-
pay nga iniddan nen ni Namaro su Ikararua na,
nga olu nga initabbd na nittam. Ta kunnay ta
magardyan ittam nga mapatti nga magiddi-iddak
su pangipalappa ni Namaro nittam nga pinata-
ganatdn na, dnna yu panguli na sangaw su baggi
tam ta bagu nga ari mataki dnna ari matay.

24 A 4ddé ngaw su pamegapu tam panguruk ka
Apu Kesu Kiristu ta addé kunangan, iddanamat
tam yu paginnanole tam. A massiki nu neyigl
ittamin, arat tam paga nala yu iddanamat tam, ta
nu nala tam nakuan, arat tamin iddanaman.

25 Ngam gapu ta iddanamdt tam yu arat tam
paga nala, ari ittam laguk malurd nga magiddak
ta &ddé ta arat tam pakalawa kuna.

Ipakimadlla na ittam nayu Ikararud ni Namaro

26 A mébbagén ittam megapu su pagiddandma
tam. A ajjan yu pakkapiyat tam, 4 arat tam
garé ammu yu Kapidndn nga ipakimalla tam,
nga mepangngad su ira dnd ni Namaro. Ngam
yu Mangilin nga Ikararud ni Namaro gapay yu
mangabbak nittam, 4 ipakimalla na ittam megapu
su panalasiga na nga ari makagi.

27 A si Namaro, nga makdnndmmu st ngamin
nga egga ta nono tam, kanndmmudn na gapay yu
egga tanono nayu Mangilin nga Ikararua, gapu ta
ipakimalla na ittam anna kiddawan na 14 yu ikaya
ni Namaro nga meyannung nittam.

28 A sittam nga mangiddu k4 Namaro, maguray
14 yu mesimmu nittam nga napia onu marigé, a
ammu tam ta napia yu pabbalindn na, gapu ta
yayu taldkkurugan ni Namaro ta meyannung su
ira ngamin nga inagalan na ta mangikatala anna
manguruk kuna.

29 A ta 4ddé ngaw, ddn nga ammu ni Namaro

yu ira nga manguruk kuna. A danniaw ira ga-
pay, sinalakkuruk ni Namaro ta pabbalinan na
ira ta kagittd nayu And na nga tattaddday, tape
aggina yu kaka nayu ira aru nga pabbalinan na ta
mawwawagi.

30 A danniaw ira nga sinalakkuruk ni Namaro ta
pabbalinan na ta ana na, inagalan na ira gapay,
tapé mangikatala ira st Ana na. A yu ira négalan
na, pinakoma na ira gapay su liwiliwa da, anna
inibilang na ira ta matunung. A danniaw ira nga
inibildng na ta matunung, irdyo na ira gapay, anna
isipa naira su dalingarang na.

Yu Pangiddu ni Namaro nittam Megapu ka Apu
Kesu Kiristu

31 A gapu ta pakdnndmmu tam sl napid nga
akkuan ni Namaro megapu nittam, anni laguk yu
kagiat tam nga meyannung su aggiat tam? Egga
pano yu manganni nittam? Awan bulubuga! Ta si
Namaro yu mangabbak nittam.

32 SU ngaw, ari nabbdbang si Namard nga
mangiyawa su And na nga tattadday, tapé metapil
megapu nittam ngamin. A gapu ta kunnian yu alla
na nittam, a ardn na pano laguk iyaw4 nittam yu
ngamin nga mawdak tam nga arat tam matalidn?
Déan nga naparan nga mangiyawa nittam!

33 A gapu ta sinulla ni Namaro ittam ta tatole na,
egga pano yu makawayya nga mangikeka nittam?
Awan! Ta si Namaro gemma yu mamakoma nit-
tam, tapé ibildng na ta matunung ta &nningandn na.

34 Egga pano yu mamanunnu nga mamagikaru
nittam? Awan bulubuga! Ta si Apu Kesu Kiristu
yu mamanunnu nga sinulla ni Namaro. A si Apu
Kesu Kiristu yu natay nga nagikaru ta liwa tam,
nga naginnanolayin nga nepotun su gian nayu
mardyaw ta jiwandn ni Namaro. A aggina yu
makimalla k& Namaro megapu nittam.

35 A annilaguk pano yu makawayya nga mangari
su iddu ni Apu Kesu Kiristu nittam? Awdan! Massiki
nu marigirigd ittam onu mabagabagal ittam, nu
egga yu manigirigd nittam megapu su panguruk
tam k& Apu Kesu, nu mabisin ittam onu awan it-
tamta gdmi, nu egga yu mangngua nittam, nu egga
yu mamapatay nittam, 8 maguray la yu mesimmu

nittam, ariittam mesinna ki Apu Kesu Kiristu nga

mangiddu nittam.

36 A kunnian yu inipetura ni Namaro, nga kinagi
nayu ira tatole na nga meyannung su jiga da, nga
kud da,

“Apu, tangatangdggaw ta kaggaggaw, iddagam
mi yu pamapate ra nikami megapu ta
angnguruk mi nikaw.

A ajjan kami ta dnningandn nayu ira tatolay nga
kunnay ta karneru nga partiad da san-
gaw.”t

37 A mdssiki nu malannapén yu jiga tam, awan
ta makatubang nittam, ta apputat tam ngamin
{negapu k& Apu Kesu Kiristu nga mangiddu nit-

am.

38 A ammu ta kuruk nga ari ittam bulubugé
mesinnd kd Namaro nga mangiddu nittam. A
massiki nu matolay ittam onu matay ittam, id-
dukan na ittam paga. A awan ta makari s iddu na
nittam, massiki nu yu ira makawayya ta dabbuno,
onu yu ira makawayya ta langi, nga daroban ni
Namaro nga ari masingan, onu di Satanas dnna yu
ira daroban na nga anitu. A awan bulubuga ta
umay nittam kunangane onu umay nittam noka,
nga makari su pangiddu ni Namaro nittam.

39 A madssiki yu ira ngdmin nga makapangngua
nga ajjan ta langl anna ta dabbuno, anna ngamin
nganaparo, awdn nira ta makdwayyd nga mangari
su iddu ni Namaro nittam, nga megapu ka Apu
Kesu Kiristu nga Yapu tam.

T 8:36 Salmo 44:22

9

Yu Pappili ni Namaro su ira Ginakd ni Abrakam

1A ajjan yu ikdya ku nga kagian nikayu, 4 kuruk

yu kagiak ku, ta netaddaya kd Apu Kesu Kiristu,

dnna maggian nikan yu Mangilin nga Ikararud ni

Namaro, nga mangipakdannammu ta nono ku ta

kuruk yu kagiak ku. Aringa massiri, ta pakkagi
nikayu

2ta kuruk nga nepalla yu daddam ku, 4 kunnay
ta mabagal yu putu nga ari mabanndaydn,

3 megapu su ira kagittd nga Kudio. A nu egga
nakuan yu awayya, pare bi ta sikan nakuan yu tali
ra, nga mokum anna mesinna ka Apu Kesu Kiristu
taadde ta adde, megapusuliwé da, tapé meyiguira
nakuan.

4 Ta aggira yu ginakd ni Israel, nga pinili ni
Namaro dnna pinataganatdn na ira. A aggira yu
nappalappatan ni Namaro su dalingarang na, nga
pandkkilalad da ta ajjan si Namaro nira. A ajjan
yu ira taratu ni Namaro nira, nepatalugaring ta
iniyawa na nira yu tunung na. A inituddu ni
Namaro nira yu adddyo ra kuna dnna akkimalla da
kuna. A aru yu napia nga initabbd na nira.

5 A yu ira ngaw naggakd nira, aggira yu ira
ngaw giridman nga neparamak: di Abrakam, kari
Isak, dnna si Akup nga ingdgan ni Namaro ta Is-
rael. A ta meyannung su katatole na, ginaka ra
gapay si Apu Kesu Kiristu, nga mammaguray ta
ngamin nga makkakeruma nga tatolay. Pare bi
laguk ta meparédyaw si Namaro ta 4dde ta adde. A
mapaluro! Amman.

6 A mdssiki nu ajjan yu ira Kudio nga manakinga
manguruk ki Apu Kesu, arat tam makagi ta awan
ta serbi nayu initabba ni Namaro nira. Ta ari yu
ira ngamin nga ginaka ni Israel yu mesipa su ira
tatole ni Namaro.

7 A ari yu ira ngdmin nga ginaka ni Abrakam yu
mebilang ta kuruk nga ginaka na nga mesipa su
pangitabba ni Namaro kuna. Ta kinagi ni Namaro
ka Abrakam, “Yu ira 14 nga ginaka ni Isak yu
mebildng ta ginakam nga initabba nikaw.”*

8 A ya kebalinan nayu kagian na, ta ari mebilang
ta ginaka ni Abrakam yuira ngdmin nga ginakana,
nuarigald yuira ginakd nanganeyand megapusu
pangitabba ni Namaro ka Abrakam.

9 A st ngaw lage na keyana ni Isak, yawe yu
initabba ni Namaro k4 Abrakam nga meyannung
ka Isak, nga kun na, “Sangaw nu mapasa yu tan-
garagun, a mattolinga, a magana si Sara ta and mu
nga lalaki,”t kun ni Namaro.

10 A kunnian gapay yu nesimmu ta pagana ni
Rabeka suirajiping ngalallaki, di Eso kd Akup, nga
and ni Isak.

11Ta lage ra neyana, awan paga ta kingngud ra
nga napia onu narake, a inipakdnndmmu ni Na-
maro ta aggina lapay yu manaldkkuruk ta meyan-
nungsuiraagalanna, nga arimegapusukingngua
ra

12 A ta kabussi ni Rabeka, nga ari paga nagana,
kinagi ni Namaro kuna: “Yu kakd nga and mu,
passerbidn na yu urian na,”: kun na.

* 9:7 Genesis 21:12 T 9:9 Genesis 18:10, 14. ¥ 9:12 Genesis
25:23

13 Yayu gapay yu kebalindn nayu inipeturd na
ngaw ni Namaro nga kunniaw: “Pinili si Akup nga
iddukak ku, ngam nanakiték ku si Eso.”§

Si Namaro yu Mangikdlla anna Matunung

14 A gapu ta kunnian yu kinagi ni Namaro, ka-
giat tam pano ta ari matunung si Namaro gapu ta
pilian na yu tadday dnné su tadday? Ari gemma.

15 Makawayya si Namaro nga mammaguray. A
kinagi na ngaw k& Moyses: “Sikan 14 yu maguray
st ira kdbbiak ku. A piliak ku yu ira ikalla ku.”*

16 A yadyll nga ammu tam ta ari napili yu tolay
megapu su ikaya na, 4 ari megapu su akkuan na.
Ngam pilian ni Namaro yu ira tatole na megapu
gald su alla na.

17 A nonopat tam yu nettra nga kinagi na ngaw
ni Namaro ka Paro, nga patul na Egipto. Kinagi
na, “Sinulla taka, ta sikaw yu patul nga mam-
maguray, tape sikaw yu pangipasingandk ku su
dmmagaddatu, anna meparamak yu ngagak ku su ira
tatolay ta ngamin nga dabbuno.”*

18 A yayu nga mepakannammu ta si Namaro lapay
yumaké-uray nga mappili su iraikalla na. A aggina
gapay yu maka-uray su ira ikdya na nga pagurayan
ta adde ta katagga nayu nono da.

19 A gapu ta awdn ta 4ddé nayu pakawayya ni
Namaro, ajjan tamma nikayu yu makkagi nikan,

§ 9:13 Malakia1:2-3 ™ 9:15Ex0d033:19  9:17 Bibbiram mu
yu ngamin nga istorid na ta Exodo 9:13-16.

nga kun na, “Anni ma laguk ta paliwatan ni Na-
maro ittam? Egga pano massiki tddday nga tolay
nga makatubang ta ure na? Awan!”

20 Ngam yawe itabbak ku. Egga pano yu tolay
nga makawayya nga tubbak k& Namaro! Tolay
ittam 14 gemma! A ta dngngarigdn, yu bénga nga
pidde na tolay, egga pano yu awayyda na nga tab-
batabbagan yunamadday kuna? Awayya na pano
nga kagian, “Ngattd laguk ta pidde ma ta kunniaw
nga aggiak ku?” Ari gemmal

21 A ta dngngarigdn, yu maddamili. Ajjan gemma
yu awayya na nga mappili su dggidn nayu pad-
dayan na. A paddayan na yu tddday nga nakdsta
nga angang nga mapayyan ta binardyang ta boda,
anna yu tddday nga banga nga baddi nga maguray
14 yu mepay kuna ta kdggaggaw.

22 A yayu keyarigan ni Namaro gapay, ta aggina
lapay yu maka-uray su akkuén na. A inikaya na
nga ipasingan yu pore na su ira mindlliwd, anna
ipakdnndmmu na nira yu pakdwayya na nga man-
gukum suira ngdmin nga nardke. Ngam inattaman
na la ta nabaydk yu ira mindalliwd, nga dan nga
naparan nga mokum nakuan.

23 A y4 ipangiyattam na nira, tape ipakdnndmmu
na su ira ngamin nga tatolay yu pangikalla na su
ira mangikatala kuna, nga pinaran nen ta man-
galawa su pangisipatan na nira.

24 A ari 14 sittam nga Kudio yu inagélan na nga
ikakkalla na, nu ari gapay yu ira ari Kudio.

25 A kinagi na ngaw ni Namaro yu meyannung
ta pangisipa na gapay nikayu nga ari Kudio, ta

inipetura na ngaw ka Kuseya nga kunniaw:
“Yu ira ardk ku ngaw tatolay, aggira sangaw yu
tatole.
A yu ira arak ku ngaw iniddu, aggira yu abbunak
ku ta tatolé nga iddukak ku.
26 A yu ira ngaw tatolay nga nakkagidk ku ta, ‘Ari
sikayu yu tatolée,
a4 makagi sangaw ta giad da ta aggira yu dna ni
Namaro nga matotolay.”+
27 A ajjan gapay yu initdra ni Isaya nga inilay-
alaya na nga meyannung su ira ginaka ni Israel,
nga kunniaw:
“Massiki nu magaru yu ira ginaka ni Israel,
adde ta ariira mabildng nga kunnay ta daga ta
aggik na bebay,
a baddi 14 yu ira mabund nga meyigu.
28 Ta sangaw, 4 ikdddaga na 14 ukuman ni Namaro
yu ira tatolay ta dabbuno,
4 mabi 14 yu pamaluro na su kinagi na.”S
Yayu inilayalaya na ngaw ni Isaya.
29 A yawe gapay yu kinagi na ngaw ni Isaya:
“Si Namaro yu Yapu tam,
nga mammaguray dnna mamanunnu ta
ngamin.
A nu aran na ittam ikalla nga Kudio,
a4 awan nakuan ta baddi nga mabuna su ira
ginaka tam
megapu su pamaggang na nira.
A meparik ittam nakuan su ira ngaw tatolay ta ili
na Sodoma anna Gomorra,

¥ 9:26 Oseas (Kuseya) 1:10; 2:23 § o9:28 Isaya 10:22-23

nga pindggdng na ngaw, nga awan bulubuga
ta nabund.”™*

ManakipagakaApuKesuyuira Ginakanilsrael
30 Annilaguk yu kebalindn nayu kinagi? A yuira
ari Kudio, madssiki nu arad da aleran yu katunung
da, ta arad da ninono nu kunnasi yu pakipia ra ka
Namaro, & nakkapid ira gala k& Namaro megapu
su ure na, ta inibildng na ira ta matunung megapu
su pangikatala da ka Apu Kesu Kiristu.
31 A yui ira Kudio nga nagala-alek s katunung
da ta dnningandn ni Namaro megapu su pamaluro
da ta tunung, 4 arad da mapaluro yu tunung.

32 A anni ma pano? Gapu ta arad da ikatala
si Apu Kesu Kiristu, nga nanuppal su tunung
megapu nira, tape mesipa ira nakuan su katu-
nung na. Ta kagiad da ta matunung ira megapu
ta panuppal da su tunung, ngam arad da gemma
matuppal su tunung, dnna panakitadd da si Apu
Kesu Kiristu. A yayl nga meydrik si Apu Kesu ta
batu, nga kesiddukalad da.

33 Yayu kebalindn nayu inipetird na ngaw ni
Namaro nga kunniaw:

“Tangngagan naw yaw. Tan nga lugar nga
mangngégan ta Sion,7
yayu panglpayyak ku su kun na batu nga
annaddagdn nayu balay, tape mesiddukal ira
nga mapalakak.

* 9:29 Isaya 1:9 T 9:33 Sion yu puddul nga gidn na ili na
Jerusalem, nga paggiandnnayu paldsiu nayungaw Patul Dabid, nga
paggianan nayu gubermente nayu ira Israel dnna yu sinnidl nayu
kepardyo ra dnna yu karayo ni Namaro.

Ngam yu ira mangikatala kuna, ari ira
mepasiranan.’

10
Tdttdadday la yu Pakiyigutdn na Tolay

1'Wawwagi, nepalla yu pakkaraga ku ta meyigu
nakuan yu ira kagittd nga Kudio, 4 yayu nga sigida
nga ipakimalla ku ka Namaro.

2 A sistiguak ku ta kuruk nga malappa ira nga
manuppal su kagiad da nga ikayd ni Namaro,
ngam arad da gare kdnndmmudn yu kuruk nga
ikaya na nga meyannung su pakiyapu ra kuna.

3 Ardd da kdnndmmudn yu pamakomd ni Na-
maro ta tatolay, tapé mebildng ira ta matunung
sl dnningandn na. A yayu nga parubad da lapay
nga tunungan yu nono da dnna yu akka-akkuad da
megaputa panuppal da st tunung. Apanakltad da
yu pamammapia ni Namaro nira, tape matunung
ira ta dnningandn na.

4 A yaw yll pamammapid ni Namaro ta ngamin
nga tatolay, ta minay si Apu Kesu Kiristu ta
dabbuno, 4 aggina yu mamaluro su tunung ni
Namaro nga ardd da mapaluro, tapé matunung
ta dnningandn ni Namar0 yu ira ngamin nga
mangikatala ka Apu Kesu.

Awan ta Tolay nga Panakitan ni Namaro
5 Su ngaw, initurd ni Moyses yu meyannung su
ira tatolay nga mebildng ta matunung megapu ta
pamaluro da su tunung ni Namaro. Kinagi ni
Moyses, “Nu palurotan na ngamin, &nna awan ta

t 9:33 Isaya 8:14; 28:16; 1 Eduru 2:6-8

talakayan na, 8 matolay megapu ta pamaluro na su
tunung.”*

6 Ngam ajjan gapay yu inipettiird ni Namaro nga
meyannung su dmmanunung na ta tatolay megapu
gald su angngikatald da k& Apu Kesu Kiristu, nga
kun na, “Aran naw kagian ta mawak yu umay
ta langl, tapeé iyuttak na saw yu MakKiristu nga
Mangiyigu.” Ta jinok nen gemma saw ni Namaro
si Apu Kesu.

7 Akagian na gapay, “Ardn naw kagian ta mawak
yu umay ta unak na dabbun su gidn na ndmmatay,
tape iyune na yu MakKiristu.” Ta matolay si Apu
Kesu, gapu ta pinaginnanole ni Namaro.

8 Ngam yawe yu neturd, nga kun na, “Ajjan
nikayu yu bilin ni Namaro nga meyannung su
dngngiyigl na ta tatolay. A ajjan yu awayya naw
nga nononopan dnna ubu-ubobugan yu bilin na.”+
A yawe bilin na yu ilayalaya mi.

9 A nu kagian naw su ira kdbulun naw ta si Apu
Kesu gala yu Yapu naw, dnna kuruk nga mangu-
ruk kayu ta matolay si Apu Kesu Kiristu gapu ta
pinaginnanole ni Namaro, & meyigu kayu, nga
mesipa k& Namaro ta addé ta adde.

10 Ta ibildng ni Namaro ta matunung yu tolay
megapu su pangikatala na ka Apu Kesu Kiristu. A
meyigu megapu su pakkagi na su pangikatala na
ka Apu Kesu ta arubang nayu kabulun na.

11 A ajjan gapay yu inipetira na ngaw ni
Namar0 nga kun na, “Awdan bulubugad ta
mepasirandn su ira nga mangikatala ka Apu.”

* 10:5 Libitiko 18:5; Galasia 3:12 T 10:8 Deuteronomio 30:12-14

12 A ari merumd yu ira Kudio su ira nga ari
Kudio, ta tattddday 14 yu Yapu ra, 4 ikdkkalla na yu
ira ngdmin nga makimalla kuna.

13 A neturd gapay yaw: “Ngamin yu ira nga
makimalla k& Apu ta iyigl naira, 4 iyigu na ira.”+

14 A egga pano yu awayya nayu ira tatolay nga
makimalla k& Apu ta iyigu na ira, nu arad da
ikatala? Awan gemma. A egga pano yu awayya ra
nga mangikatala kuna, nu arad da paga naramak
yu meyannung kuna? Awén! A kunnasi laguk
yu pakaginna ra st meyannung kuna, nu awdn ta
umay nga mangilayalaya?

15 A egga pano yu umay mangilayalaya st napia
nga damak nu aradn na jinok ni Namaro? Ngam
ajjan yu ira nga jinok ni Namaro, 4 magayaya yu
ira tatolay nga magginna su ilayalaya da. Ajjan
yu meyannung nira nga inipetird na ngaw ni
Namaro nga kunniaw: “Magayaya ittam megapu
su labbe nayu ira nga umay mangilayalaya su
napia nga damak.”$

16 A aru yu ira nakaginna su bilin ni Namaro,
ngam baddi 14 yu ira manguruk kuna. A si Isaya
nga yu ngaw abbilinan ni Namaro, kunnian yu
iniyabblna ngaw ki Namaro, “Apu, egga pano yu
manguruk st inilayalaya mi?”*

17 A mdssiki nu baddi yu ira nga manguruk, a
mawdak nga makaginna yu ira tatolay su napia nga
damak nga melayalaya nga meyannung ka Apu
Kesu Kiristu, lage ra mangikatala kuna.

¥ 10:13 Joel 2:32 § 10:15 Isaya 52:7 * 10:16 Isaya 53:1

18 A ajjan yu iyabbl ku laguk. A yu ira Ku-
dio, arad da pano naginna yu bilin ni Namaro?
Naramak da gemma! Ta ajjan yu inipeturd ni
Namaro nga kun na,

“Naramak da yu bilin ni Namaro
ta ngdmin nga lugar.
Nelayalaya yu ubobuk na,
nga nassama ta ngamin makkakeruma nga
tatolay ta dabbuno.”t

19 A yawe iyabb( ku laguk. Yu ira Kudio,
arad da pan0 kanndmmudn ta ari 14 aggira yu
mesipa kd Namaro, nu ari gapay yu ira ngamin
nga makkakeruma nga ari Kudio? Nannammudd
da gemma. Ta si Moyses yu napolu nga nangi-
pakanndmmu nira, ta kinagi na yu kinagi ni Na-
maro, nga kun na,

“Alawatak ku yu ira tatolay nga ari Kudio,
tape mangabubu kayu nira.
A mapporay kayu
megapu ta pangikalla ku su ira tanakuan nga
tatolay nga ari natuddudn.”+

20 A si Isaya, nga yu ngaw abbilindn, ari na-
ganassing ta pakkagina su kinagi ni Namaro su ira
Kudio nga meyannung suira ari Kudio. Kinagi na,
“Nalerad danga nayu ira ari nagalek nikan.

A nappasingana su ira nga ari nangiyabbl ta
meyannung nikan.”

21 Ngam ta meyannung su ira Kudio, kinagi ni

Namaro,

“Nabayagakin nga magagal nira,

T 10:18 Salmo 19:4 % 10:19 Deuteronomio 32:21

ta umay ira nakuan nga mangikatala nikan,
ngam natagga yinono da, 4 potuad danga paga.”$

11

Yu Alla ni Namaro su ira Kudio

1 A yawe iyabbt ku laguk. Gapu ta manaki yu
ira Kudio nga manguruk kd Namaro, a kagian naw
pano ta sinattdjjidn ni Namaro ira nga sinulla na
ta tatole na? Ari gemma! Ajjan paga yu ira baddi
nga nabuna nga tatole na. A sikdn lapay yu tadday
nga kukurugan nga Kudio, nga ginaka ni Israel.
Si Abrakam yu naggakd nikdn, 4 ginaka nanga ni
Benjamin, nga uridn nga and ni Israel, nga apu ni
Abrakam.

2 Aran na gemma sinattdjjian ni Namaro yu ira
Kudio nga pinili na ngaw ta tatole na. Nonopan
naw bi yu ngaw inipetura ni Namaro nga meyan-
nung k& Elias. Ta pakimalla ni Elias k4 Namaro,
inirdnuk na yu kingngud nayu ira ginaka ni Israel.

3Kinagi ni Elias kd Apu Namaro, “Apu, pinapate
ra yu ira abbilindm mu! A iniwarawara da yu
batu nayu ira pattuggiad da ta iyatang da nikaw!
A sikén 14 yu nabuna nga manguruk nikaw! A
igagange ranga papatayan gapay!” kun na.

4 A anni yuinitabbak ni Namaro ka Elias? Kinagi
na, “Ajjan 1a paga pituribu nga tatolé nga nabuna,
nga ari makimoray su Baal, nga sindddios nga
pidde nayu ira pakipaggianad da. -

5A kunnay ta ajjan ngaw yu ira nabuna, a ku-
nangane ajjan paga yu ira nga baddi nga nabuna

§ 10:21 Isaya 65:1-2 11:4 Bibbiram mu 1 Ar-ari 19:14, 18 (1
Patul ira)



Roma 11:6 liv Roma 11:9

nga Kudio, nga pinili ni Namaro ta tatole na gapu
ta ikaya na ira nga ikalla.

6 A ya 1a ipappili ni Namaro nira yu alld na
nira, nga ari megapu su napid nga akka-akkuad
da. Nuyunapia nga akka-akkuad da yuipappilina
nakuan ni Namaro nira, a aringin nakuan laguk
megapu su alla na.

7 A kunnasi laguk yu dggidn nayu ira ginaka ni
Israel? Madssiki nu ala-alerad da yu katunung da
megapu ta panuppal da su ira taddan ni Namaro
nga netura su tunung na, tape alawatan na ira ni
Namaro ta tatole na, 4 arad da ndlek. Yu ira la nga
baddi nga mangikatala k& Apu, aggira yu pinili ni
Namaro nga mebilang ta matunung. Ngam yu ira
karuan, natagga yu ulu ra.

8 Yayu kebalindn nayu inipetira ni Namaro nga
kun na,

“Pinatagga ni Namaro yu nono da 4ddé kunangan.
A egga maté ra,
ngam arad da matakkilalan yu maggapu ka
] Namaro.
A egga talinga ra,
ngam arad da kAnndmmudn yu kebalinan nayu
_ bilinna.”
9 Akinaginangaw gapay ni Patul Dabid yu meyan-
nung nira, nga kun na,
“Pare bi ta mapagikaru ira,
gapu ta nattamad da yu pakimore ra ka Apu
ta pappiesta ra anna yu ira karuan nga ipa-
gayaya da.
Pareé bi ta kunnay ta mapalakak ira,

T 11:8 Deuteronomio 29:4; Isaya 29:10

tapé balatan ni Namaro ira ta liwiliwa da.
10 Pare bi ta makkalla yu nono da,
tape arad da kdnndmmudn yu kuruk nga nag-
gapu kd Namaro.
Pare bi ta maparig ira ta adde ta adde,
nga kunnay ta makkabbuk megapu su
naramma nga kattuan na.”+
Yayu kinagi na ngaw ni Patul Dabid.

Yu Keyigu nayu ira Makkakerumanga Ari Kudio

11 Anni pano yu pabbalindn nayu katagga na
nono nayu ira Kudio? Kagiat tam pano ta tattajjian
ni Namaro ira ta adde ta adde? Ari gemma. Ngam
megapu su liwa nayu ira Kudio, pinagurayan na
ira labbl, a inagalan na yu ira ari Kudio ta umay
ira makiyigu kuna, tapé mangabubu yu ira Kudio,
dnna manoli ira nga manguruk kuna.

12 A nu napid yu dngngabbdk ni Namaro su ira
makkakeruma nga ari Kudio megapu su liwa
nayu ira Kudio, a4 pappangana sangaw nu manoli
yuira Kudio nga mesipa kd Namaro, ta patturutan
ni Namaro yu napid nga iyawd na su ira ngamin
nga ari Kudio.

13 A sikayu nga ari Kudio, yawe yu kagiak ku
nikayu, ta binilin nanga ni Namaro ta umaya
nikayu mangilayalayd. A yayu nga magayayaka
nga mangilayalayd su napid nga damak nga
meyannung ki Apu Kesu Kiristu.

14 A nu maldppakd nga mangilayalaya nikayu,
paré bi ta mangabubu yu ira ikattolé nga Kudio,
anna ajjan nira nakuan yu ira meyigu.

¥ 11:10 Salmo 69:22-23

15 Ta gapu ta pandjji ni Namaro su ira Kudio
megapu su panaki da kuna, iniyawa na laguk ni
Namaro su ira ngamin nga ari Kudio yu awayya
ra nga makiyigl kuna. A nu nakkdapia yu ira ari
Kudio kd Namaro megapu su pandjji ni Namaro su
ira Kudio, 8 mas napia sangaw nu alawatan ni Na-
maro yuira Kudio, nga kunnay ta paginnanolayan
na ira su ira ndmmatay!

16 A kunniaw yu keyarigan nayu ira Kudio. Aj-
jan yu kustombare ra, nu mappadday ira ta pan,
a isinnd ra yu baddi nga iyatang da kd Namaro.
A nu mangilin yu nesinnd nga kua ni Namaro, &
kua na gapay nga mangilin yu paggapuan na. A
meyarik ira gapay ta kdyuna olibo nga nemula. Nu
kua ni Namaro yu gamu na, kua na gapay yu ira
pangapangé na.

17 Ngam sippang ni Namaro yu karudn na pan-
gapanga na, a inituppang na yu pangapanga na
olibo nga simaron su naggianan nayu ira inirian
na. A sikayu nga ari Kudio yu kun na simaron
nga pangapanga na, nga tali nayu ira Kudio nga
sippang ni Namaro, tapé mesipa kayu su napid nga
attole ra.

18 Ari kayu laguk mattagapia megapu su kesipa
naw, a aran naw iluddé yu ira Kudio. Nonopan
naw yaw, ta sikayu yu kun na simaron nga panga-
panga nga netuppang la su kdyu, ngam aggira yu
kun na gamu na, nga paggapuan nayu attole naw.

19 A ajjan tdmma nikayu nga ari Kudio yu makk-
agi ta, “Sikami nga ari Kudio yu iddukan ni Na-
maro! Ta sippang na yu ira Kudio, nga kuruk nga
pangapanga nayu kayu, tape ituppang na kami!”

20 Wan, kuruk yian! Sippang na yu ira Kudio
gapu ta awan ta pangikatala da ki Apu. A na-
pasigagga yu napia nga dggian naw ka Namaro
megapu gala su pangikatala naw ka Apu. Arikayu
laguk mappeddarayaw, ngam magandssing kayu
adnna makimoray kayu ki Namaro megapu su alla
na nikayu.

21 Ta nu sippang ni Namaro yu ira nga kun na
negagangay nga pangapanga, megapu su pamotu
ra kuna, & magimuguk kayu laguk. Aran naw
ira parigdn nga mamotu ka Namaro, marake mat-
appang kayu gapay nga meparik nira.

22 Kemdmmatan naw laguk yu alla ni Namaro
anna yu katunung na. Matunung nga mamaggang
su ira Kudio nga manaki kuna. Ngam ikakkalla na
sikayunga mangupu nga magiddanamasu alla na.
Ipasigagga naw laguk yu dngngikatala naw kuna,
tape ari kayu gapay matappang.

23 A yu ira Kudio nga namotu kd Namaro, nu
mabbabdawiira ta pamotu ra dnna ikatala da si Apu
Kesu, alawatan ni Namaro ira gapay, 4 kunnay ira
ta pangapanga nga itoli na su nangaridn na nira,
gapu ta makdwayya si Namaro nga mangitoli nira.

24 A sikayu nga ari Kudio yu kunnay ta panga-
panga na simaron nga olibo, nga natappang, tape
metuppang ira su kdyu nga nemuld ta garden, nga
ari gagangay nga naketuppangad da. A gapu ta
isipa na kayu ni Namaro, 4 nepatalugaring su ira
Kudio, nga kunnay ta gagangay nga pangapanga
na olibo nga nemula ta garden, ta malogon san-
gaw gemma yu ketuppang da su kdyu nga nakat-
appangad da.

Yu Alla ni Namaro su ira Kudio dnna yu ira Ari

Kudio

25 Wawwagi, ajjan yu ibukalak ku nikayu, nga ari
paga napalappa, marake mattagapla kayu anna
kagian naw ta napia kayu anne su ira taga Is-
rael. Kuruk nga natagga yu nono nayu ira karuan
nga Kudio, tapé ajjan yu awayya nayu ira ari
Kudio nga mangikatala k4 Apu Kesu. A sangaw
nu kustungin yu bildng nayu ira ari Kudio nga
mangikatala kd Apu, mari laguk yu katagga nayu
nono nayu ira Kudio, 8 mabbabawi ira gapay, dnna
mangikatala ira ka Apu.

26 A yayu nga meyigll yu ira ngdmin nga taga
Israel. Yayu kebalindn nayu inipettird na ngaw ni
Namaro nga kun na,

“Umay yu Mangiyigli nga maggapu ta ili na Sion.
A iridn na yu narakeé nga akka-akkuan nayu
ira Kudio nga ginaka ni Akup.

27 A yayu nga palurotak ku sangaw yu ngaw taratu
nira,
sangaw nu pakomak ku yu liwiliwa da.”§

28 A kunangane, ta meyannung su napia nga
damak, ikalusso nayu ira Kudio si Namaro, gapu ta
manaki ira nga mangikatala kd Apu Kesu Kiristu.
A yayu nga ajjan yu awayya naw nga makiyigu,
sikayu nga ari Kudio, megapu su panakida. Ngam
aggira yu napolu nga pinili ni Namaro, a yayu nga
iddukan na ira 1a paga megapu su pangitabba na
ngaw su ira tatole na nga naggakd nira.

§ 11:27 Isaya 59:20-21; Jeremia 31:31-34



Roma 11:29 lix Roma 11:36

29 Ta aran na ibabawi ni Namaro yu ira sinulla
na nga ikakkalla na.

30 A sikayu nga ari Kudio, ardn naw ngaw kin-
uruk si Namaro. Ngam kunangane, inikalla na
kayin dnna pinakomad na kayu ta liwiliwad naw,
megapu su panaki nayu ira Kudio kuna.

31 A kunnian gapay su ira Kudio, ta kunangane
arad da gapay kurugan si Namaro, a inikalla ni
Namaro nikayunga ari Kudio, tape ikalla na gapay
sangaw yu ira Kudio, & pakoman na ira gapay,
megapu su pangikalla na nikayu nga ari Kudio.

32 A ipakdnndmmu na su ira ngamin nga tatolay
nga Kudio dnna ari Kudio yu liwiliwa da. A kunnay
ta pinuku na ira ngadmin megapu su liwa da, tape
ikalla na ira ngdmin dnna pakoman na ira.

Mepdngnga nga Meparayaw st Namaro

33 Makapalla yu alla ni Namaro nittam! Monak
yu ammu na, &nna awan ta karik pid nayu sirik na.
Awdn ta tolay nga makdnndmmu st nonotan na. A
awan ta makebukalan su akka-akkuan na.

34 Ajjan yu netura su dan nga libru ni Namaro,
nga kun na,
“Egga pano yu tolay nga makannammu su nono ni

Namaro?

Egga pano yu manabarang kuna?”
35“Egga pano yu mangiyawa ki Namaro,
tape ikdru ni Namaro kuna?”™*
36 Si Namaro, pinard na yu ngamin nga egga, nga
masingan anna ari masingan. Maggian yu ngamin
nga pinaro na megapu su pakawayya na. A yawe

* 11:35 Isaya 40:13; Job 41:11; 1 Korinto 2:16

ikeggd na ngamin, tapé mepardyaw si Namaro
megapu nira. Dayawat tam si Namaro ta adde ta
adde. Mapaluro! Amman.

12
Yit Mepdngnga nga Asserbi tam kda Namaro

1 A gapu ta pangikélla ni Namard nittam nga
mangikatala kuna, 4 dudduarat takayu, wawwagl,
ta itulu naw kd Namaro yu baggi naw, nga kunnay
ta iyatdng naw yu matolay nga mangilin, tape
ayatan si Namaro megapu su napia nga akkuan
naw, ta yadyu mepangnga nga pakimore naw kuna.

2 A aran naw périgan yu aggangngud nayu ira
tatolay saw dabbuno, nga ari manguruk ka Na-
maro, tape ari kayu mepaggitté nira. Anugutan
naw yu panguli ni Namaro ta nond naw, tapé
napia yu aggangngud naw, dnna kKdinndmmuan naw
yu napia nga ipakud ni Namaro nikayu. Ta napia
dnna matunung yu ure ni Namaro, & magayaya
si Namaro su ira nga tumulu anna mamaluro su
ikaya na.

3 A gapu ta pangikalla ni Namaro nikén, binilin
nanga, a yayu nga tabarangat takayu ngamin ta
aran naw kagian ta napid kayu dnneé su ira kabulun
naw. Ngam mawak naw nga kataggitddday nga
nonopan yuiniyawa ni Namaro nga pakawayya na
lapay nga meyannung su dngngikatala na.

4 A ta dngngarigén, tadday 14 yu baggi na tolay.
Ngam ajjan yu aru nga makkakeruma nga mesipa
su baggi na, nga lima na, takki na, ulu na, tahnga
na, simu na, ngamin, 8 makkakeruma gemma yu
keyusa ra.

5 A kunnay gapay nittam nga manguruk. Aru
ittam nga makkakerumd, ngam nepattatadday it-
tam ka Apu Kesu Kiristu, nga kun na limd na, takki
na, simu na, sittam ngamin nga makkaka-abbak su
baggi na nga tattadday.

6 A gapu ta alla ni Namaro nittam, inisinek
na nittam yu makkakeruma nga pakawayya tam
nga mepdangnga nittam nga kataggitadday. Akkuat
tam laguk ta napid yu ipakua ni Namaro nittam.
Ta dngngarigdn, nu iniyawa ni Namaro nikayu yu
pakawayya naw nga mangilayalaya su ipalappa
ni Namaro nikayu, a4 mallappa kayu laguk nga
mangilayalaya su bilin na, nga kunnay ta meyan-
nung su angngikatala naw.

7 A nu iniyawa ni Namaro nikayu yu awayya
naw nga mangabbdk su ira wawwagi tam nga man-
guruk, 4 abbagan naw ira laguk ta napid. A nu
iniyawda ni Namaro nikayu yu pakawayya naw nga
mangituddu su bilin na, 4 ituddu naw laguk su ira
kabulun naw.

8 A nu iniyawa ni Namaro ‘nikayu yu pakawayya
naw nga manabarang dnna mamannay, a
tabarangdn naw anna bannaydn naw laguk yu
ira kabulun naw. Nu iniyawa ni Namaro nikayu
yu pakdwayya naw nga mangisipa, a ari kayu
laguk makkikki. A sikayu nga pine ni Namaro
ta mammaguray su ira kdbulun naw, ipe naw
yu ura naw nga mappili su napid megapu nira.
Sikayunga iniddan ni Namaro ta awayya naw nga
mangikalla su ira marigirigd dnna su ira mattaki,
magayaya kayu laguk nga mamalappaw su nono
nayu ira abbagan naw.

9 Ari kayu appe nga makkakda-aya, ngam kuku-
rugan nga iddi-iddukan naw yu ira kabulun naw.
Likurdndn naw yu narake, a tdngngagan naw yu
napia.

10 Makkaka-aya kayu, nga kunnay ta mepangnga
su ira mawwawdgi nga dnd nayu tattadday nga
Yama. A magaydya kayu nga makimoray su ira
kabulun naw nga manguruk.

11 Ari kayu malurd nga mangngua su napia,
anna ari kayu mattalakak. Mallappa kayu laguk, a
ipe naw yu ura naw nga mamaluro su ipakua ni
Namaro nikayu.

12 Magayaya kayu laguk megapu su dggiddandma
naw k& Namaro. A nu marigiriga kayu, attaméan
naw 1a, anna ipakimi-imalla naw ka Namaro yu
ngamin nga meyannung nikayu, tape mepasi-
gagga yu dngngikatala naw kuna.

BIlimu naw yu dngngabbdk naw su ira magawdk,
nga wawwagi naw ta angnguruk naw. A ildgum naw
yu ira ngdmin nga umay makialliuk nikayu.

14 A nu egga yu ira manigirigd nikayu,
ipakimalla naw ira k& Namaro ta ikalla na ira.
Aran naw iraigagek. Aran naw kagian kd Namaro
ta balatan na ta jigd yu akkuad da nikayu.

15 Nu ajjan ‘yu ira magaydyd, mepagaydya kayu
gapay nira. A nu egga yu ira maraddam, mepad-
daddam kayu gapay nira.

16 Ardn naw irumd yu ira kabulun naw.
Makkaka-iddu kayu. Ari kayu mappegung, ngam
makikopun kayu su ira pobare gapay. A ari kayu
mattagapid.

17 A nu ajjan yu mangngud ta nardkeé nikayu,
aran naw balatan ta narake. Ya 1a akkuan naw yu
napid ta dnningandn nayu ira ngamin nga tatolay.

18 Ari kayu makitabbatabbdk su ira kdbulun
naw, ngam tumulu kayu, tapé magimamma kayu.
A 4ddeé ta awayya naw, paruban naw makikopun
ta ngamin nga tatolay, tapé napid yu aggian naw
ngamin.

19 Wawwagi nga iddukak ku, ardan naw bulubugéa
ibala yu akkuad da nikayu nga narakeé, ta si Na-
maro yu mabbdla. Inipeturd na ngaw ni Namaro
yu kinagi na, nga kun na,

“Sikan 14 yu mabbala.

A balatak ku yu ira mangngua ta narake, megapu
st kingnguéa ra,”* kun ni Apu Namaro.

20 A netura gala yu kinagi ni Namaro nga akkuan

naw, nga kun na,

“Nu mabisin yu ira malussaw nikayu, pakanan

naw ira. )
Nu mapangdl ira, penuman naw ira.

Ta nu kunnian yu akkuan naw, mappasiran ira

megapu su napia nga kingngua naw nira.”+
21 Ardnnaw pdrigdn yu ira mangngud ta narake. Ta
nu akkuan naw gapay yu narake, mappu kayu nga
mepdrik nira. Ngam akkudn naw gald yu napia,
tape apputan naw yu naraké megapu su napia nga
akkudn naw.

13

Tumulu ittam su ira Mammaguray

* 12:19 Deuteronomio 32:35 T 12:20 Proberbio 25:21-22

1Sittam ngamin nga tatolay, tumulu ittam su ira
mammaguray nittam, ta awan ta mammaguray

nga aran na sinullad ni Namaro. A si Namaro yu
mangiyawa nira ta pakawayya ra nga mammagu-
ray nittam.

2 A nu kontardn nayu ira tatolay yu ira mam-
maguray, kontarad da gapay si Namaro nga nan-
ulld nira. A mapagikdru yu ira ngamin nga
makikontard su ira sinulla ni Namaro nga mam-
maguray.

3 Ngam arat tam ikdssing yu ira makdwayya su
gubermente nu napida 14 yu akkudat tam. Yu ira
14 nga mangngua ta nardke yu magandssing su ira
mammaguray. A nu ikdya naw ta awén ta ikdssing
naw suira mammaguray, akkuan naw 14 yu napia,
a magayaya ira nikayu.

4Ta sinulla ni Namaro yu ira makdwayyd su gu-
bermente, tapé abbagad da yu ira nga mangngua
ta napia.

Ngam nu akkuan naw yu narakeé, maganassing
kayu laguk nira, ta kuruk nga makawayya ira nga
mamagikaru, gapu ta masserbi ira ka Namaro, a
ipapédggdng ni Namaro nira yu ira nga mangngua
ta narake.

5 A yayu nga tumulu ittam laguk su ira mam-
maguray nittam, tape ari ittam mekana su pore ni
Namaro megapu su pamdaggdng da nittam. A ari
14 ylan, ngam tumulu ittam nira gapay, gapu ta
ammu tam ta yayu ipakua ni Namaro nittam, tapé
aléppaw yunono tam.

6 A yayu gapay yu gapu na nga mappaga ittam
ta amillidr dnna ngadmin nga buwil nga ipapaga

ra nittam. Ta si Namaro nga nanulla nira yu
passerbiad da, ta pattuki ra ta buwi.

7 Pagat tam laguk yu ipapaga ra nittam, yu
buwi su ira mammaguray, anna yu amillidr su
ira minattuki. A makimoray ittam su ira paki-
morayan, dnna dayawat tam yu ira marayaw.

Makkaka-iddu ittam

8Nu ajjan yu gatlu tam, pagat tam ngamin. Ngam
arat tam mapagan yu alla ni Namaro nittam.
A yayu nga makkaké-iddu ittam. Yu tolay nga
mangiddu su kabulun na, palurotan na ngdmin nga
tunung nga initaddan ni Namaro k& Moyses.

9 Yawe yu taddan na, nga kun na, “Ari kayu
meruruk su aran naw atawa. Ari kayu mamapatay.
Ari kayu makkoko. A ari kayu mamassil st kukué
na kabulun naw.”* A mapaluro yu ira ngdmin nga
initaddan ni Namaro, nu palurotat tam yawe nga
kinagi na, “Iddukan naw yu ira kdbulun naw ta
kunnay su angngiddu naw su baggi naw.”+

10 Ta nu iddukan nayu tolay yu ira kdbulun na,
awdn ta narakeé nga akkuan na nira. A yayu nga
mapalurd tam yu ngamin nga tunung nga ini-
'{addén ni Namaro nu iddukat tam yu ira kdbulut

am.

11 A ammu naw ta mawak tam magimuguk su
akka-akkuat tam, ta aringin mabayak yu dattal
nayu aggaw nga sinulla ni Namaro, nga keyigu
tam. Addé ngaw su pamegapu tam nga man-
guruk magiddi-iddak ittam su pangiyigu na nit-
tam, @ umaranni 14 umaranni ta kaggdggaw. Ari

13:9 Exodo 20:13-15, 17; Deuteronomio 5:17-19, 21 T 13:9
Libitiko 19:18

ittam laguk maggian nga kunnay ta mattumma!
Mallukak ittam, nga malldppa nga mangngua su
ipakud ni Apu nittam.

12 Yu 4ggian nayu dabbuno yu kun na gabi
megapu ta liwiliwa nayu ira tatolay. Ngam map-
pasda yu kalla, 4 maddaggunin yu daggaw, nga
dattal nayu pammagure ni Apu Kesu ta dabbuno.
Likuranat tam laguk yu nardke, a palurotat tam
yu napia nga ipakud ni Apu Kesu nittam, nga
mepdangnga su ira tatole na nga manawaganin yu
nono da, nga naparan nga mangipuera ta narake.

13 Akkuat tam laguk yu napid nga kunnay ta
akkuan na tolay ta gidn nga manawak. Arat tam
akkuan yu kepasiranat tam. Ariittam magillellaw,
onu mangarallaw. Ari ittam maddarama, onu
mangabubu.

14 Nonopat tam 14 si Apu Kesu Kiristu nga
mepulupulu nittam, ta kesipatat tam yu nono na
dnna yl napid nga dggangngud na. A akkuat tam
laguk yu napia nga ipakué na nittam. A imugurat
tam yu baggi tam, tape arat tam akkuan yu narake
nga karagatdn nayu dan nga nono tam.:

14

Arat tam Panunnutdn yu ira Wawwagi tam nga
Manguruk
1 Korinto 8:1-13; 10:23-33
1 Wawwagi, ta paggagammung naw, alawatan
naw yu ira wawwagi naw ta angngikatala naw ka
Apu Kesu, massiki nu makapi yu angnguruk da, a

¥ 13:14 Bibbiram mu Galasia 3:27

aran naw ira peperangan ta ubobuk nga meyan-
nung su angnguruk da nga nerumad ta angnguruk
naw.

2Ta ajjan yu ira tatolay nga awdn ta kanniawad

danga kanan, a ajjan yu ira karudn nga makapi yu
angnguruk da, nga arad da kanan yu karne, ngam
yu atang 14 yu ikad da.

3 A yu tolay nga kumdn ta ngdmin, ardn na
nakuan iluddeé yu tolay nga ari kuman ta karne.
A yu tolay nga kuman 14 ta atang, aran na ga-
pay nakuan panunnutan yu tadday nga kuman ta
ngamin, gapu ta inalawa ni Namaro gemma ta tole
na

44 gapu ta Yapu tam ngamin si Namaro, ari it-
tam laguk makkakapanunnu, ta awan ta pakawayya
tam nga mamanunnu su aripan na tanakuan.
Ta yu yapu na lapay yu makawayyd nga makkagi
nu napia yu akkuén nayu aripan na. A napia
gemma yu akka-akkuan nayu aripan na, gapu ta
makawayyd yu yapu na nga mangabbak kuna.

5 A ajjan yu ira kdbulut tam nga manguruk ka
Apu, nga sinulla da yu tddday dggaw nga ngilinad
da, nga paddayo ra ki Apu. A ajjan gapay yu ira
madddayaw ka Apu, nga ari mangiruma ta dggaw. A
ari kayu nakuan mabbabang nga kataggitadday ta
meyannung su aggaw nga ngilinan na.

6 Nu ngilinan na tolay yu tddday nga dggaw, yayu
akkimore na kd Apu. A yu tolay nga kuman ta
ngamin, yayu dkkimore na ki Apu, gapu ta mabbal-
abala ka Namaro megapu su kanan na. A yu tolay
nga makkanniaw ta kanan, yayu akkimore na ka
Apu, gapu ta mabbalabala gapay k& Namaro.

7 A sittam nga manguruk, maguray 1a nu mato-
lay ittam onu matay ittam, arat tam akkudan yu 14
ikaya tam, nu ari gala yu ikaya nayu Yapu tam.

8 Ta nu matolay ittam, kukua na ittam ni Apu
Kesu Kiristu, a akkuat tam yu napid nga ipakua
na nittam, tapé meparayaw yu Yapu tam. A nu
matay ittam, kukua na ittam 14, & mesipa ittam
kuna. A ta kunnian, massiki nu matolay ittam onu
matay ittam, kukud na ittam ni Apu Kesu Kiristu
nga Yapu tam.

9 A yayu gapu na nga natay si Apu Kesu Kiristu,
a naginnanolay, tape aggina yu Yapu tam, nu ma-
tolay ittam la paga onu natay ittamin.

10 Arat tam laguk panunnutdn yu ira kdbulut tam
ta meyannung su kanad da. A arat tam ira iludde
megapu su arad da kanan. Ta sittam ngamin, umay
ittam makiarubang k& Namaro, 4 aggina 14 yu
mamanunnu.

11Ta ajjan yu inipetura ni Namaro, nga kun na,
“Sikan si Apu Namaro nga matolay ta adde ta adde,

a kukurugan nga mapaluro sangaw yaw nga
kagiak ku.
Mamalittukak yuira ngdmin nga tatolay ta arubang
ku,
4 madddyaw ira nikan.”*
12 A yayu nga mawék tam ngamin sangaw nga
kagian ki Namaro yu ngamin nga kingngud tam ta
paggiat tam ta dabbuno.

Arat tam Panunnutdn yu ira Kabulut tam

* 1411 Isaya 45:23; Pilippay 2:10-11

13 Ari ittamin laguk makkakéapanunni. A yawe
laguk italakkuruk tam, ta arat tam akkuan yu
kagian nayu ira kabulut tam ta liwd, marake
mekattuay ira ta panguruk da k4 Namaro, nu
pdrigad da ittam anna akkuad da gapay yu kagiad
da ta liwa.

14 A sikdn, gapu ta pangikatala ku ka Apu Kesu
Kiristu, ammu ta awan bulubugd ta kanan nga
mawak ku kanniawan. Ngam ta angngarigan nu
ajjan yu kanan nga ibildng nayu tolay ta makan-
niaw, a napid laguk nu aran na kanan, ta kuruk
nga malliwa nu kanan na yu ibilang na ta marap-
ing.

15 A nu ajjan yu wagi tam ta dngngikatala tam
ka Apu Kesu, nga maburung gapu ta kinat tam
yu kanniawan na, 4 arat tamin laguk inipasingan
yu dngngiddu tam kuna. A ydyu nga ari ittam
laguk kuman su kanniawan na, marake mararal
yu angngikatala na k& Namaro, megapu su kanat
tam. Ta aggina gapay yu tadday nga naketapilan
ni Apu Kesu Kiristu.

16 A méssiki nu ibildng tam ta napia yu akkuat
tam, nu ibildng nayu kabbulut tam ta narake, arat
tam laguk akkudn, tapé aran na kagian ta malliwa
ittamin.

17 Ta sittam nga mangikatala k& Apu Kesu,

mesipa ittam su pammagure ni Apu Namaro. A
yu pammagure na nittam, ari meyannung su
kanat tam dnna inumat tam. Ngam yawe yu pab-
balindn nayu pammagure ni Namaro nittam, yu
napid anna matunung nga akka-akkuat tam, yu
dggimamma nayu nono tam, dnna yu pagayaya tam

megapu su Mangilin nga Ikararud ni Namaro.

18 A nu kunnian yu dsserbi tam ka Apu Kesu
Kiristu, magayaya si Namaro nittam, 4 merayaw
ittam gapay su ira kdbulut tam.

19 A yayl nga tuttuttulat tam laguk yu napia
nga mabbalin ta magimamma nga nono tam,
tapé makkaka-abbak ittam, dnna mapasigagga yu
angngikatala tam ka Apu.

20 A arat tam laguk kanan yu kanniawan nayu
wagi tam, tapé ari marardl yu dngngikatala na ka
Namaro, megapu su kanat tam. Kuruk nga awan
ta kanan nga makanniaw, ngam pakaliwatat tam
yu ira kdbulut tam nu mabbabang ira ta panguruk
da megapu su kanat tam.

21 A yayu nga mds napia gala nu arat tam kanan
yu Kkarne anna ari ittam mappissan, & awan bu-
lubuga ta akkuat tam nga paggapuan nayu palliwa
nayu ira wawwagi tam nga mangikatala ka Apu
Kesu.

22 A maguray 14 yu ure naw nga meyannung
su ikdn naw onu inuman naw, ngam aran naw
ubobugan su ira kabulun naw, tapé sikayu 1a ka
Namaro yu makanndmmu su akkuan naw. A ma-
gayaya yu tolay nga ari mabbabang ta meyannung
su akkuan na.

23 Ngam yu tolay nga mabbabang su kanan na,
ikaru na kd Namaro nu kanan na, gapu ta pakali-
watan na yu angnguruk na, nu aran na kurugan
yu ammu na nga napia nga meyannung ta kanan

na. A makaliwa ittam laguk nu akkuat tam yu ari
negapu su angngikatala tam k& Namaro.

15
Akkuat tam la yu Napid, nga Pakkapianan nayu
ira Kabulut tam
Galasia 6:1-5

1Sittam nga napasigagga yu angngikatala na ka
Apu Kesu, arat tam ipapili yu ure tam anna yu
ikdaya tam, ngam anugutat tam gapay yu ure nayu
ira wawwagi tam nga makapi yu dngnguruk da. Arat
tam ira pagurdyan, ngam pagurayat tam la yu
ikaya tam.

2 Akkudat tam 14 yu napia nga ikaya nayu ira
kabulut tam, tapé mabbagan ira anna mepasigagga
yu angngikatala da.

3 Ta kunnian gapay yu kingngud ni Apu Kesu
Kiristu. Pinagurayan na yu inikaya na, 4 inat-
taman na yu pallillibd da kuna, nga kunnay su
neturd sudanngalibru,ngakunna, “ApuNamaro,
nekud nikan yu pakkakagi ra nikaw.”*

4 A ngdmin nga netdrad ngaw, inipeturd ni Na-
maro, tapé mattuddudn ittam. A megapu su
netura nga netuddu nittam, mapatattam yu nono
tam anna mabanndyan, tapé mapasigagga yu
aggiddandma tam ka Apu Namaro.

5 Si Namaro, nga mangabbdk nittam dnna ma-
mannay nittam, 4 pare bi ta abbagan na kayu, tapé
magimamma kayu, anna mattatadday yu nono
naw nga kunnay ta nono ni Apu Kesu Kiristu,
megapu su angngikatala naw kuna.

6 A ta kunnian, mattatadday kayu nga maddayaw

k& Namaro, nga Yamani Apu Kesu Kiristu nga Yapu
tam.

* 15:3 Salmo 69:9

Mesipa gapay yu ira Makkakeruma nga Tatolay
nga ari Kudio

7 A gapu ta kepattatddde tam ka Apu Kesu,
makkaka-alawd kayu laguk, nga kunnay ta pan-
galawa ni Apu Kesu nikayu, tapé meparayaw si
Namaro.

8Ta kagiak ku nikayu ta ya gapu na nga minay si
Apu Kesu Kiristu nga masserbi nikami nga Kudio,
tape ipasingan na ta kuruk nga mekatala si Apu
Namaro, 4 palurotan na yu ngamin nga initabba
na su ira ngaw naggaka nikami nga Kudio.

9 A yawe gapay yu gapu na nga minay si Apu
Kesu Kiristu, tapé maddayaw gapay yu ira ari Ku-
dio kd Namaro, megapu su pangikalla na nira, nga
kunnay su inipetura na ngaw ni Namaro, nga kun
na,

“Dayawat taka, Apu, ta arubdng nayu ira
makkakeruma nga ari Kudio,
a ikansion ku yu paddayo nikaw.”+

10 A ajjan gapay yu netura, nga kun na,

“Sikayu nga makkakeruma nga ari Kudio, mepa-
gayaya kayu su ira tatolay nga sinulla ni

. Namaro ta tatole na.”s

11 A ajjan paga nga netura,

“Sikayu ngamin nga ari Kudio, maddayaw kayu ka
Apu Namaro.

Sikayu ngadmin nga makkakerumda nga tatolay,
dayawan naw si Apu.”$

12 A initdra na ngaw ni Isaya, nga kun na,

“Ajjan yu umay nga meyana sangaw,

t 15:95almo18:49 % 15:10 Deuteronomio32:43 S 15:11Salmo
117:1

nga ginaka ni Jesse, nga yama ni Patul Dabid.
Aggina yu umay mammaguray
su ira makkakeruma nga tatolay nga ari Ku-
dio.
Aggina yu iddanamaéd da ta mangiyigl nira.”*

13 Si Namaro yu paggapuan nayu dggiddandma
tam. A ipakimalld ku kuna, ta paré bi ta pa-
gayayatan na kayu anna pagimammatan na kayu,
megapu ta angngikatala naw ka Apu Kesu, tapé
kuruk nga magayaya kayu, anna mapasigagga yu
pagiddanama naw megapu su pangngapangngua
nayu Mangilin nga Ikararua ni Namaro.

Yu Pangilayalayda ni Pablo su ira Ari Kudio

14 Wawwagl, ammukin ta napid yu nono naw,
adnna kKAnndmmudn naw yu ngamin nga meyannung
ta dngngikatald tam kA Apu Kesu Kiristu. A yayu
nga makawayyda kayu nga makkakatabatabarang.

15 A aringd mabbdbang nga mattirad nikayu,
tapé ipanono ku nikayu yu ammu nawin adde
ngaw. A mappeloka nga mangiturd, megapu su
pakawayya nga iniyawa ni Namaro nikan megapu
ta pangikalla na nikan.

16 Ta sinulla nanga ni Namaro nga mangilay-
alaya su ira makkakerumda nga tatolay nga ari
Kudio, tapé passerbidk ku si Apu Kesu Kiristu,
nga kunnay su pari nga masserbi su ldgum nayu
mangilin nga kapillid. A inilayalaya ku nira yu
napid nga damak nga naggapu ka Namaro, tapé
mangikatala ira gapay ki Apu Kesu. A alawatan
ni Namaro ira ta tatole na, nga kun na mepangnga

* 15:12 Isaya 11:10

nga meyatang kuna, megapu su pamakarenu na
nira nayu Mangilin nga Ikararud nga maggian
nira.

17 A gapu ta ketaddde ka Apu Kesu Kiristu, aringa
mappasiran nga mangipakannadmmu su akkuak ku
ta passerbi kd Namaro.

18 A awéat ta ubobugak ku, nu ari gala yu
pinaluro ni Apu Kesu megapu su pangilayalaya
ku anna dggangngua, tape manguruk gapay ka Na-
maro yu ira makkakeruma nga tatolay nga ari
Kudio.

19 Ta inipakud na gapay nikdn yu makapalla
nga pamagaddatu na, nga pinaluro na megapu
su pakawayyd nayu Mangilin nga Ikararua nga
mangabbék nikdn. A ilayalaya ku yu napid nga
damak nga meyannung ki Apu Kesu Kiristu ta
ngamin nga lugdr, nga inigapu ta ili na Jerusalem
ta adde ta Ilirikum.

20 A ta addé ngaw, italakkuruk ku ta yuira tatolay
nga pangilayalayatdk ku su bilin ni Namaro yu
ira 14 nga ari paga nakaginnd ta meyannung ka
Apu Kesu Kiristu, tapé arak ku tudduan yu ira nga
sinudduan nayu tanakuan nga tolay:.

21 A yayu kingngua nga kunnay ta inipetura na
ngaw ni Namaro, nga kun na,

“Yu ira nga ari bulubuga nakaramak ta meyan-
nung kuna, masingad da sangaw nu man-
ganannudn.

A yu ira ari bulubugéd nakaginna su meyannung
kuna, maginnd ra sangaw, 4 kdnndmmuad
da.”+

T 15:21Isaya 52:15

Panaldkkuruk ni Pablo nga Umay ta Roma

22 A yayunga aringa paga nakangay tdnngalugér
naw, gapu ta negaggaga megapu su pangilayalaya
ku sawe ira lugar.

23 A gapu ta nabalinin yu tarabaku saw, ninono
ku ta et takayu tullindn, ta yayu karagatak ku ta
nabayak.

24 A sangaw nu umaya turin ta Espania, ikdya
ku ta maddagaka ta gian naw, tapé mepagayayaka
1abbi nikayu. A ikdya ku nga mappabbak nikayu,
sangaw nu panawat takayu nga umayin ta Es-
pania.

25 Ngam kunangane, umaya bi mattdllun su ira
wawwagi tam nga maggian ta Jerusalem, ta ek ku
ituluk yu kuartu nga nelimu nira.

26 Ta yu ira ari Kudio nga mangikatala k& Apu,
nga maggagammung ta Masidonia anna Akeya,
sinaldkkuruk da nga mangabbak su ira pobare nga
Kudio nga taga Jerusalem nga mangikatala ka
Apu.

27 A magaydaya ira nga mangisipa ta kukud ra su
ira Kudio. A mepdngngd gemma ta iyawa da yu
kukua ra, nga angngabbak da nira, nga kunnay ta
pappaga ra ta gatu da su ira Kudio nga mangu-
ruk. Ta aggira nga ari Kudio, mesipa ira gapay
su ira Kudio, & yayu nga kesipatdd da gapay yu
pangikalla ni Namaro anna yu initabbd na su ira
tatole na.

28 A sangaw nu kabalik ku mangituluk su abbak
da nga nelimu su ira manguruk nga Kudio nga
taga Jerusalem, & manawa laguk nga umay ta Es-
pania, & maddagaka bi ta gian naw, ta et takayu

tullindn.

29 A ammu ta pagayayatan na ittam ni Apu
Kesu Kiristu sangaw nu mappasingana nikayu,
megapu su bilin na nga ilayalaya ku.

30 Wawwagi, gapu ta makkaka-iddu ittam
megapu su Ikararua ni Namaro, & ta
pannakabaggi ni Apu Kesu Kiristu, ikoma nikayu
ta mattatadday kayu nga mepakimi-imalla bi k&
Namaro megapu nikan.

31 A yaw ipakimalld naw, ta tarondn nanga ni
Namaro anna ililli nanga, tape aradd danga akkuan
nayu ira nga ari manguruk nga maggian ta pu-
rubinsia na Judiya. A ipakimallda naw gapay yu
ira wawwagi tam nga maggian ta Jerusalem, tape
magaydya ira nga mangalawa su abbak nayu ira
kabuluk ku, nga ituluk ku nira.

32 A ipakimadlla naw gapay ta anugutan na ga-
pay ni Namaro yu ange ta gian naw, tapé mepa-
gayaydaka nikayu dnna magibanndaga.

33 A yawe ipakimdlla ku, ta paré bi ta egga
nikayu si Namaro, nga paggapuan nayu imamma
na nono tam. Amman.

16

Iyabbti ni Pablo nu Kunnasi yu ira Kakkopun na

1 Wawwagi, ajjan yu babay nga umay ta gidn naw,
nga ikdya ku ipakdmmu nikayu. Aggina siPibi, nga
wagi tam nga mangabbak su ira wawwagi tam nga
maggagammung ta Kenkareya.

2 A labbeé ni Pibi ta gidn naw, alawatan naw
nga kunnay ta mepdangnga nittam nga tatole ni
Namaro, megapu su angngikatala na kd Apu Kesu

Kiristu. A abbagdn naw ta napid, dnna iyawa
naw kuna yu mawak na, gapu ta napia gapay yu
dggasigurd na ta aru nga tatolay, nepatalugaring
nikan, ta napia gapay yu dngngabbak na nikan.

3 A manono ku yu ira kopuk ku nga magatawa,
di Akila ka Persila, 4 iyabb(i ku nu kunnasi ira, ta
aggira gapay yu kabuluk ku nga masserbi ka Apu
Kesu.

4 A nagge ira natay ngaw ta pangiyig da nikdn
sl ndggeka natay. A yayu nga ari 1a sikan yu mab-
balabdla nira, nu ari gapay yu ira manguruk ka
Apu nga ari Kudio nga maggagammung ta lugar
da.

5 A manono ku gapay yu ira wawwagi tam nga
maggagammung ta bale ri Akila nga makimoray
ka Namaro, nu kunnasi ira.

A manono ku si Epaneto nga iddukak ku. Ka-
gian naw gapay kuna yu pangiyabbi ku ta meyan-
nung kuna. Aggina yu napolu nga manguruk ka
Apu Kesu Kiristu ta purubinsia na Asia.

6 A iyabb0 ku gapay nu kunnasi si Maria, nga
kitalappa nga mangabbdak nikayu.

7 A kagian naw gapay kari Andaroniko ka Jun ta
manono ku ira, nu kunnasi ira. Aggira yu kagitta
nga Kudio, nga kabuluk ku ngaw nga nebéluk. A
kabulud da gapay nayu ira minangngilayalayd nga
pakimorayan, & napolu ira nga nanguruk ka Apu
Kesu Kiristu dnne nikan.

8 A manono ku gapay si Ampilato nga kopuk ku
nga iddukak ku megapu su ketadday mi ka Apu
Kesu.

9 A iyabbii ku gapay yu meyannung ka Urbano,
nga kabbulut tam nga masserbi kd Apu Kesu, dnna
si Estako gapay nga iddukak ku.

10 A kagian naw gapay ki Apeli yu pakanono ku
kuna. Madssiki nu narigirigd si Apeli, & nepasin-
gan ta napasigagga yu angnguruk na ka Apu Kesu
Kiristu, & ayatan si Apu kuna.

A kunnasi gapay yu ira nga maggian ta bale ri
Aristobulu? Kagian naw binira yu pangiyabba ku
ta meyannung nira.

11 A kunnasi gapay si Erodio, nga kagittd nga
Kudio? Anna yu1 ira wawwagi tam ta dngnguruk tam
ka Apunga maggian ta bale ri Narsiso, kagian naw
gapay nira ta iniyabbt ku nu kunnasi ira.

12 A manono ku gapay yu ira babbay, di Taripina
ka Tariposa, nga masserbi ta napia ka Apu Kesu.
Kagian naw bi nira. A si Persida gapay, nga id-
dukat tam ngamin, nga napia yu asserbi na ka Apu,
kagian naw gapay kuna yu pakanono ku kuna.

13 A manono ku gapay di Rupo nga sinulla ni
Apu Kesungamasserbikuna, annayuyend na, nga
kun na yena gapay.

14 A manono ku gapay yu ira lllakaldkay, di
Asingkarito kari Palegon, si Ermas, si Patrobo,
si Ermis, dnna yu ira karudn nga manguruk nga
mepulupulu nira.

15 A manono ku gapay di Pilologo ka Kulia nga
atawa na, di Nerio k4 wagi na nga babay, anna
di Olimpo &nna yu ira ngamin nga manguruk nga
mepulupulu nira.

16 A sikayu gapay nga maggagammung tan,
makkaka-iddu kayu ta kunnay ta mepangnga su
ira mawwawdgi nga manguruk ki Apu. A yu ira
ngamin nga wawwagi naw megapu su panguruk
da ka Apu, nga maggagammung ta makkakeruma
nga lugar nga nappassapassiarak ku, ipetura da
nikan yu pakanono da dnna yu aya da nikayu
gapay.

Yu Maporian nga Itabarang ni Pablo st ira taga
Roma

17 Wawwagi, yawe ikomda nikayu, ta mappaldn
kayu su ira mamuruburion dnna mamasinna nga
umay nikayu mangituddu ta tanakuan nga bilin
nga mekontara su kuruk nga bilin ni Namaro nga
netuddu nikayu. Lillitdn naw ira.

18 Ari si Apu Kesu Kiristu yu passerbidd da, nu
ari gala yu karagatad da lapay. A ilogo da yu ira
awan ta appaldn, megapu su marenu nga ubobuk
da nga nakasta.

19 A magaydyaka gapu ta nepardmak su ira
ngamin nga tatolay yu napia nga dngnguruk naw ka
Apu. A yawe paga karagatdk ku megapu nikayu,
takanndmmudn naw yu ngamin nga meyannung su
napia nga netuddu nikayu, ngam awan nakuan ta
ammu naw nga meyannung ta narake.

20 A ari mabayak, & si Namaro nga mamagi-
mamma nittam, apputan na si Satanas, nga mappu
nga kunnay ta iguppe tam. A yawe ipakimalla ku
megapu nikayu, ta ikakkalla na kayu ni Apu Kesu
Kiristu.

21 Si Timotio, nga kabbuluk ku nga masserbi
ka Apu, ipeturd na gapay nikan yu pakanono na

nikayu. A di Lusio kéri Jeson ka Sosipatro gapay,
nga kagitta nga Kudio, manono da kayu gapay.

22 A sikéan si Tersio nga nangiturd sawe nga
inipetura ni Pablo nikan. Manono takayu gapay
nga wawwagl megapu su angngikatala tam ka Apu
Kesu Kiristu.

23 A si Gayo, nga mangélliuk nikédn, manono na
kayu gapay. Yawe bale na yu paggagammungan
nayu ira manguruk. A si Erasto, nga kusarero
sawe ili, dnna si Kuarto, nga wagi tam gapay,
manono da kayu gapay.

24 A ipakimalla ku ta pare bi ta ikdkkalla na kayu
ngamin ni Apu Kesu Kiristu, tape magimamma
kayu. Amman.

Yu Padddyo ni Pablo ta Pakimadlla na kd Apu

25 Dayawat tam si Namaro, ta aggina 14 yu
makawayya nga mangabbdak nikayu, tapé mapasi-
gagga yu angngikatala naw, megapu su napia nga
damak nga ilayalayd ku nga meyannung ki Apu
Kesu Kiristu. A 4ddé ngaw nga nabaydgin, ari paga
mepakdnndmmu yu bilin na nga meyannung su
angngiyigli na ta tatolay.

26 Ngam kunangane, nepalappdakin. Ta si Na-
maro, nga maggian ta addde ta adde, inipettird na yu
bilin na s ira ngaw abbilindn na. A jinok na yu ira
umay nga mangipakannammu ta bilin na ta ngamin
nga makkakeruma nga tatolay, tape manguruk
ira, &nna mangikatala ira kuna.

27 Dayarayawat tam si Namaro! Aggina la yu
tattddday nga masirik nga makannammu ta ngamin.

Meparayaw ta addé ta a4ddé, megapu ka Apu Kesu
Kiristu! Ammaén. Addé na y{.

